
Qindra persona janë lënduar nga
tërmetet e fuqishëm që kanë 
përfshirë Republikën e Shqipërisë
gjatë fundjavës. Përveç lëndimit të
mbi 100 personave, ka pasur edhe
dëme materiale, me ç'rast mbi
500 banesa dhe mbi 30 pallate
janë dëmtuar kryesisht në Tiranë
dhe Durrës nga dridhjet e njëpas-
njëshme të tokës. Të prekurve nga
tërmetet u është ofruar ndihma e
nevojshme nga institucionet
përkatëse. Edhe liderët shtetërorë të
Kosovës dhe të vendeve të rajonit janë 

solidarizuar me popullin shqiptar si dhe
kanë shprehur gatishmëri për ta ndihmuar
Shqipërinë

Shqipëria goditet nga tërmetet,
qindra persona të lënduar 
dhe shumë dëme materiale 

Njohësi i proceseve zgjedhore,
Mazllum Baraliu, ka bërë me dije
se ndikimi i votës së diasporës do
të vijë në shprehje më 6 tetor. Në
këtë intervistë dhënë për gazetën
"Epoka e re", ai ka thënë se mbi
42 mijë aplikimet e diasporës për

të votuar sigurisht se do të 
ndikojnë në rezultatin për-
fundimtar të këtyre zgjedhjeve.
Baraliu ka folur edhe për 
parafushatën që po ndodhë nga
kandidatët për kryeministër të
vendit. Sipas tij, një gjë e tillë nuk

është në përputhje me Ligjin për
zgjedhje. "Ende nuk kemi parë
diçka përmbajtjesore nga 
kandidatët për kryeministër dhe
partitë që ata përfaqësojnë për t'i
shpjeguar programet e tyre", ka
thënë Baraliu

SHKUP, 222 SHTATOR - Zgjedhjet e
parakohshme parlamentare në
Maqedoninë Veriore janë asnjë
zgjidhje dhe askujt nuk i
nevojiten, kështu ka thënë në
intervistën javore për "Radio
Evropa e Lirë", kryetari i
Parlamentit, Talat Xhaferi. Ai
vlerëson se zgjedhjet në mënyrë
plotësuese mund t'i komplikojnë
raportet politike dhe situatën në
vend. "Zgjedhjet nuk janë 
zgjidhje për arsye se të gjithë
duhet të koncentrohemi në 
përcaktimin e deklaruar

strategjik, i verifikuar me të gjitha
procedurat dhe aktet në Parlament
dhe institucionet e tjera, gjegjësisht
ta rrumbullakojmë procesin para
qasjes në BE dhe NATO. Në raport
me NATO-n situata është më e
përshtatshme dhe nëse një
anëtare e NATO-s i përfundon
procedurat për arsye se ka
mospajtime të brendshme, dhe
nëse arrin t'i përfundojë, proce-
dura e anëtarësimit në NATO do
të përfundojë deri në muajin
dhjetor. Më pas pritet të fillojnë
bisedimet me BE-në, pasi që kjo

nuk do të thotë anëtarësim i 
menjëhershëm, por hapjen e
kapitujve një nga një, ky është një
proces i gjatë, por në raport me
integrimet në këtë moment me
rëndësi është që të merret data
dhe të fillojë ky proces", thotë
kryeparlamentari Xhaferi. 
Çështja e zgjedhjeve të
parakohshme parlamentare ishte
edhe një nga pikat për të cilat kanë
biseduar edhe liderët e dy partive
më të mëdha në vend Zoran Zaev
dhe Hristijan Mickoski në takimin
e tyre të fundit.

PRISHTINË, 222 SHTATOR - Emërimi
nga administrata amerikane i
Mathew Palmerit, si i ngarkuar
për Ballkanin Perëndimor që do
të jetë edhe lehtësues në dialo-
gun Kosovë-Serbi, ka shtuar
zërat që edhe Bashkimi Evropian
po e shqyrton mundësinë e
emërimit të një të ngarkuari spe-
cial për bisedimet Kosovë - Serbi.
Burime diplomatike nga Brukseli
thonë se gjatë muajit tetor kjo
çështje do të diskutohet ndër
strukturat e reja të BE-së.
Shefi i ri i diplomacisë evropiane,
Jozep Borrel, i cili pason Federika
Mogherinin, që ndërmjetësoi
dialogun Kosovë - Serbi, vjen nga
Spanja, shteti që nuk e njeh
pavarësinë e Kosovës dhe, sipas
analistëve në Prishtinë, kjo e bën
shumë delikate situatën nëse
Borrel mund ta ndërmjetësojë
dialogun Kosovë - Serbi.
Pikërisht kjo ka bërë që në qarqet
e BE-së të flitet gjithnjë e më
shumë që gjatë muajit tetor, pas
konfirmimit të spanjollit Jozep
Borrel nga Parlamenti Evropian
si shef i diplomacisë evropiane,
që ai ta emërojë një të dërguar
special të BE-së, për dialogun
Kosovë - Serbi. Në mediet në
Prishtinë shkruhet se edhe
Gjermania mund ta emërojë një
të dërguar special në dialogun
Kosovë - Serbi, por kjo tash për
tash është hedhur poshtë nga
Ambasada Gjermane në
Prishtinë, e cila thotë se ky pro-
ces duhet të ndërmjetësohet nga
Bashkimi Evropian. "Gjermania
e mbështet dhe ndjek nga afër
dialogun për normalizimin e
marrëdhënieve ndërmjet
Kosovës dhe Serbisë, nën

kujdesin e Bashkimit Evropian.
Gjermania do të vazhdojë ta bëjë
këtë përzemërsisht me
Komisionin e ri të Bashkimit
Evropian", kanë thënë zyrtarë të
ambasadës për mediet lokale. 
Edhe njohësi i çështjeve në
Ballkan, Naim Rashiti nga
Instituti për Politika Ballkanike, i
tha DW-së se ai "nuk mendon se
Gjermania do ta emërojë një të
dërguar special për dialogun,
sepse Gjermania dhe Franca
duan ta ruajnë kredibilitetin e
BE-së". "Gjermania është e
interesuar që të ketë sukses, një
marrëveshje Kosovë - Serbi si një
lloj shpërblimi për përmbylljen e
mandatit të Merkelit. Gjermania
do të udhëheqë me BE-në në
pjesën e dytë të vitit 2020 dhe
pastaj Gjermania pas vitit 2020,
do ta kryesojë edhe Këshillin e
Sigurimit dhe ajo është e intere-
suar që procesi i dialogut Kosovë
- Serbi të marrë një përmbyllje
gjatë këtyre viteve, kur ka një rol
të shtuar të Gjermanisë. Unë
mendoj që Gjermania do të
kërkojë nga Jozep Borrel, shefi i ri
i diplomacisë evropiane, që ta
emërojë një përfaqësues të lartë
të BE-së për dialogun Kosovë -
Serbi, ndërsa çështje tjetër
mbetet koordinimi ShBA - BE në
këtë dialog", thotë Naim Rashiti.
Analisti Rashiti ka dyshime nëse
Jozep Borreli mund të jetë i përf-
shirë në dialogun Kosovë - Serbi
për këto arsye: "Nëse shefja e
deritashme e BE-së, Federika
Mogherini, Gjermania, Franca,
përkatësisht Merkel dhe presi-
denti Macron, nuk arritën ta rifil-
lojnë dialogun Kosovë - Serbi,
është pak e besueshme që tash

Jozep Borrel do t'i bindë vetë
palët që ta rifillojnë dialogun dhe
kjo për mua përbën skepticizëm
për fazën e ardhshme të dia-
logut", thotë Naim Rashiti.
Ndërkohë, një ekspert tjetër
amerikan për Ballkanin nga
Qendra për Analiza të Politikës
Evropiane, Janos Bugajski, thotë
se nëse Bashkimi Evropian
emëron emisar special për dialo-
gun Kosovë - Serbi, ai patjetër
duhet të punojë ngushtë me
emisarin amerikan Mathew
Palmer, duke koordinuar
veprimet dhe duke pamundë-
suar kështu që edhe Rusia të
kërkojë një ndërmjetës të vetin
në këto bisedime. "Nëse emëro-
het një emisar special i BE-së për
Ballkanin ai duhet të punojë
ngushtë me Mathew Palmer, të
jenë në një linjë dhe të kenë të
njëjtin qëllim. Të gjitha mar-
rëveshjet në rajon janë realizuar
deri tash pikërisht për faktin që
rusët nuk kanë qenë të përfshirë.
Çdo përfshirje e tyre do të

nënkuptonte sabotim të procesit
dhe të çfarëdo lloj marrëveshjeje
ndërmjet Kosovës dhe Serbisë.
Një marrëveshje ndërmjet dy
vendeve do të duhej të rezul-
tonte me njohje reciproke", tha
Janos Bugajski në një intervistë
për mediet publike në Kosovë.
Kosova në këtë fazë është në
periudhë zgjedhjesh që do të
mbahen më 6 tetor. I ngarkuari
amerikan për Ballkanin Methew
Palmer ka deklaruar se ai do ta
bëjë të qartë se "pritshmëria e tij
nga qeveria e ardhshme e
Kosovës është një qeveri pro
dialogut, e gatshme t'i pezullojë
taksat ndaj mallrave serbe të
cilat janë pengesë për rifillimin
e procesit të dialogut, ta formo-
jë një ekip negociator të
fuqizuar, i gatshëm të angazho-
het me Serbinë në tryezën e
bisedimeve me seriozitetin e
qëllimit për të arritur një mar-
rëveshje për normalizimin e
marrëdhënieve me Serbinë", ka
deklaruar Palmeri. Sipas tij,

pezullimi i taksave ndaj mall-
rave të Serbisë dhe fundi i
fushatës diplomatike serbe për
bllokimin e njohjeve të Kosovës
është një bazë e mirë që palët të
kthehen në tavolinën e bisedave
drejt arritjes së një marrëveshje
përfundimtare Kosovë - Serbi.
Dialogu i ndërmjetësuar nga
Bashkimi Evropian u ndërpre në
nëntorin e vitit të kaluar kur
Qeveria e Kosovës vendosi taksë
100 % ndaj mallrave serbe. Kjo
masë e Kosovës ishte si kundër-
përgjigje ndaj fushatës diplo-
matike të Serbisë kundër dhe
për tërheqjen e njohjeve të
Kosovës. Analistët në Prishtinë
thonë se emërimi i Matthew
Palmerit, si i ngarkuar amerikan
për Ballkanin Perëndimor, tre-
gon qartë se Shtetet e Bashkuara
duan të përfshihen shumë më
tepër në zgjidhjen e problemit
Kosovë - Serbi dhe kjo çështje të
zgjidhet para përfundimit të
mandatit të administratës së
Donald Trumpit.

A do të ketë emisarë të tjerë 
në dialogun Kosovë - Serbi?

Xhaferi: Zgjedhjet e parakohshme askujt nuk i nevojiten 

Burime diplomatike nga Brukseli thonë se
gjatë muajit tetor do të diskutohet në 
strukturat e reja të BE-së nëse edhe Bashkimi
Evropian do ta ketë një të ngarkuar special
për bisedimet Kosovë - Serbi



03E HËNË, 23 SHTATOR 2019AKTUALE

Shqipe HHETEMI

PRISHTINË, 222 SHTATOR - Më shumë
se 100 persona janë lënduar nga
tërmetet e fuqishme që kanë 
përshirë Republikën e Shqipërisë
gjatë dy ditëve të fundjavës.
Dhjetëra persona të lënduar vazh-
dojnë të trajtohen në institucionet
përkatëse për shkak të gjendjes
shëndetësore. Të lënduarit kanë
marrë ndihmën mjekësore në

Spitalin e Traumës, në Spitalin
Rajonal të Durrësit dhe në
Qendrën Spitalore Universitare
(QSU). 
Në Durrës kryesisht, por edhe në
Tiranë, shumë banorë e kanë
kaluar natën jashtë për shkak të
frikës nga lëkundjet e forta të
tokës. Përveç tërmetit 5.8 Rihter
që është ndier 7.5 ballë,
Shqipërinë e kanë goditur edhe 25

tërmete të tjera me forcë rreth 3.
Instituti Sizmologjik ka regjistruar
qindra lëkundje toke që nga 
goditja e parë. 
Ministria e Shëndetësisë ka bërë
një bilanc të personave që kanë
marrë ndihmë mjekësore si 
pasojë e lëndimeve nga lëkundjet
sizmike. Sipas Ministrisë së
Shëndetësisë, 105 persona kanë
marrë shërbim mjekësor për
lëndimet që kanë pësuar, 74 prej
të cilëve në Spitalin e Traumës. 

Zyrtarët e kësaj ministre kanë
treguar se pjesa më e madhe e
qytetarëve janë larguar nga spi-
talet pasi kanë marrë shërbimin
dhe vetëm 10 prej tyre po qëndro-
jnë në Spitalin e Traumës dhe pesë
në atë të Durrësit. 
Gjatë një mbledhjeje urgjente të
qeverisë, ministrja e Mbrojtjes,
Olta Xhaçka, ka treguar se janë
mbi 500 banesa dhe mbi 30 pal-

late të dëmtuara kryesisht në
Tiranë dhe Durrës nga lëkundjet e
njëpasnjëshme të tokës. Në
pjesën dërrmuese bëhet fjalë për
plasaritje dhe krisje të mureve apo
dëmtime në tavane. "Dëmet
materiale janë shumë më 
modeste sesa mendohej dhe më e
rëndësishme është se nuk ka
pasur asnjë jetë të humbur dhe
asnjë dëmtim serioz. Me fat që
dëmet kanë qenë kaq të
kufizuara", ka deklaruar ministrja
Xhaçka.
Ndërsa kryeministri i Shqipërisë,
Edi Rama, ka bërë më dije se 
qeveria ka vënë në dispozicion të
plotë Sistemin e Emergjencave
dhe se ekipet janë në terren për t'i
ndihmuar qytetarët. Ai ka kërkuar
që të kontaktohen të gjithë personat
në zonat ku janë identifikuar
dëmet dhe t'u dilet në ndihmë.
"Duhet identifikuar qartësisht çdo
çarje në pallate. Tërmetet nuk
parashikohen, lëkundjet kanë
ardhur duke u ulur. Për çdo 
familje të ketë një kontakt sot, të
bëhet ndarje e punës. Kemi një
fond solidariteti, po ecim sipas
planit. Pas kësaj mbledhje do të
shkojmë në Durrës, i nevojshëm
kontakti me familjet", ka thënë
kryeministri Rama.
Lidhur me situatën e krijuar pas
tërmeteve në Shqipëri kanë

reaguar liderët shtetërorë të
Republikës së Kosovës. Duke u
solidarizuar me popullin shqiptar
ata kanë shprehur gatishmëri për
ta ndihmuar Shqipërinë. 
Presidenti i Kosovës, Hashim
Thaçi, ka thënë se me shqetësim
ka marrë lajmin për pasojat e
tërmetit që ka ndodhur në
Shqipëri. "Në biseda telefonike
me presidentin Ilir Meta dhe
kryeministrin Edi Rama u shpreha
solidaritetin e shtetit dhe popullit
të Kosovës, si dhe ua ofrova 
ndihmën tonë të pakursyer për
tejkalimin e situatës. Kam kërkuar,
po ashtu, nga komandanti i 
FSK-së, Rrahman Rama, që FSK-a
të jetë në gjendje gatishmërie. Të
lënduarve nga shembjet e 
shkaktuara prej tërmetit u uroj
shërim sa më të shpejtë", ka
shkruar Thaçi në llogarinë e vet në
"Facebook". 
Ndërsa kryeministri në detyrë,
Ramush Haradinaj, ka thënë se
Kosova bashkëndien me qytetarët
e Shqipërisë që janë tronditur dhe
kanë pësuar nga tërmeti që goditi
Tiranën, Durrësin dhe një pjesë të
Kosovës. "Menjëherë pas këtij
lajmi i kam shprehur shqetësimet
dhe gatishmërinë tonë për t'i
ndihmuar të gjithë të prekurit,
presidentin e Shqipërisë, Ilir Meta.
Kam udhëzuar gjeneralin e 

FSK-së, Rrahman Rama dhe drej-
torin e Policisë, Rashit Qalaj, që të
vënë kontakte me homologët e
tyre, për të ofruar çdo ndihmë të
nevojshme. Në të njëjtën kohë,
bazuar në kompetencat tona, 
qeveria e vendit do ta ndihmojë
Shqipërinë, me një ndihmë
financiare për t'i evituar dëmet. Të
gjithë të lënduarve u dëshirojmë
shërim të shpejtë dhe për ata që
pësuan do të jemi në dispozicion
të plotë", ka shkruar Haradinaj në
llogarinë e vet në "Facebook".
Edhe ish-kryetari i Kuvendit të
Kosovës, Kadri Veseli, duke u soli-
darizuar me motrat dhe vëllezërit
shqiptarë matanë kufirit, ka shpre-
hur gatishmëri për ta mbështetur
Shqipërinë në përballimin e 
pasojave, me çdo gjë që është e
nevojshme. "Solidarizohem me
motrat dhe vëllezërit shqiptarë
matanë kufirit, që sot pësuan nga
një tërmet i rëndë. Jemi të gatshëm
ta mbështesim Shqipërinë për
përballimin e pasojave, me çdo gjë
që është e nevojshme. Të gjithë të
lënduarve u uroj shërim dhe 
rikthim sa më të shpejtë në familjet
e tyre", është shprehur Veseli.
Tërmeti i së shtunës pasdite ishte
më i madhi i regjistruar në 30
vjetët e fundit. Ky termet u pasua
nga të paktën 130 lëkundje me një
intensitet më të ulët. 

Shqipëria goditet nga tërmetet, 
qindra persona të lënduar 
dhe shumë dëme materiale 

Tërmete të fuqishme kanë goditur shtetin e Shqipërisë gjatë 48 orëve të fundit

Qindra persona janë lënduar nga tërmetet e
fuqishëm që kanë përfshirë Republikën e
Shqipërisë gjatë fundjavës. Përveç lëndimit të mbi
100 personave, ka pasur edhe dëme materiale,
me ç'rast mbi 500 banesa dhe mbi 30 pallate janë
dëmtuar kryesisht në Tiranë dhe Durrës nga 
dridhjet e njëpasnjëshme të tokës. Të prekurve
nga tërmetet u është ofruar ndihma e nevojshme
nga institucionet përkatëse. Edhe liderët
shtetërorë të Kosovës dhe të vendeve të rajonit
janë solidarizuar me popullin shqiptar si dhe kanë
shprehur gatishmëri për ta ndihmuar Shqipërinë   

Muhamet KKOCI

PRISHTINË, 222 SHTATOR - Njohësi i
proceseve zgjedhore, Mazllum
Baraliu, beson se këtë herë
votat e diasporës së Kosovës do
të ndikojnë në rezultatin 
përfundimtar të zgjedhjeve të 6
tetorit. Ai ka treguar se për
dallim nga zgjedhjet e kaluara,
kësaj radhe interesimi i 
diasporës për të votuar është
dyfishuar. Në këtë intervistë
dhënë për gazetën "Epoka e
re", Baraliu bërë me dije se nëse
ajo pjesë e qytetarëve e ka 
kuptuar drejt procesin e votimit,
atëherë me votën e tyre 
subjektet politike do të mund
t'i fitojnë disa deputetë. "Nëse
ato procedura kuptohen,
atëherë patjetër se kësaj radhe
do të jetë ndikimi më i madh i
diasporës  në performancën e
përgjithshme të subjekteve të
caktuara politike dhe përgjithësisht
në rezultatin elektoral në
Kosovë", ka thënë Baraliu. Ai ka
treguar se qëllimisht subjektet
politike nuk po e bëjnë  reformën
zgjedhje për t'ia lehtësuar 
procesin e votimit diasporës. 
Baraliu ka shprehur drojën e tij
se procedurat komplekse të
votimit do të ndikojnë që
shumë prej atyre 42 mijë
aplikimeve të jenë vota të
pavlefshme. "Se a do të kenë
ndikim, natyrisht se po. Sepse
edhe nëse janë vetëm 10 mijë
vota  nga diaspora, ato mund t'i
sigurojnë një subjekti politik
një deputet më shumë, e kjo
nuk është pak. Në rastin
konkret, kemi mbi 42  mijë
aplikime, që i bie se mund të
kemi deri në 10 deputetë më
tepër me ato vota.  Kjo natyrisht
se është një fuqi e madhe",
është shprehur ai.
Baraliu ka folur edhe për 
parafushatën që po ndodhë

nga kandidatët për kryeministër
të vendit. Sipas tij, një gjë e tillë
nuk është në përputhje me
ligjin për zgjedhje. Megjithatë,
ai ka thënë se deri më tani nga
kandidatët për kryeministër
nuk është prezantuar diçka
konkrete. "Kemi një kakofoni
politike, një kakofoni 
premtimesh me pretendime të
joshjes sa më të madhe të 
elektoratit me fjali e premtime
bombastike. Një gjë e tillë 
mendoj se do t'u bëjë dëm
edhe vetë pretendentëve për
kryeministër, sepse votuesi
standard në Kosovë tanimë
është vetëdijesuar shumë dhe
nuk do të pranojë premtime
astronomike të cilat nuk 
janë reale dhe nuk mund të
realizohen", është shprehur ai,
duke shtuar se nuk pret që as
gjatë fushatës zgjedhore të
ndryshojë diçka. "Fatkeqësisht,
unë nuk kam shpresë se do të
ketë diçka më shumë edhe kur
të fillojë zyrtarisht fushata
zgjedhore. Në fakt, subjektet
pretendente për të fituar gjatë
fushatës do të duhej që jo
vetëm për simpatizantët e tyre,
por për gjithë publikun e
interesuar t'i prezantonin dhe
shpjegonin në mënyrë  rrënjësore
programet e  tyre", ka thënë
Baraliu.  

"Epoka ee rre": Z. Baraliu, cili
është mendimi juaj për para-
fushatën të cilën e kanë filluar
partitë politike prej caktimit të
datës së zgjedhjeve?
Baraliu: Së pari çdokush që e
njeh legjislacionin në fuqi të
Kosovës duhet thënë se tani
është duke u zhvilluar një
fushatë para fushatës, e cila, në
fakt, nuk përputhet me dispozitat
ligjore në fuqi dhe nuk përpu-
thet me rregullat e KQZ-së për
fushatën zgjedhore. Siç dihet,
tashmë KQZ-ja ka përcaktuar

se fushata do të jetë dhjetë ditë
dhe dihet data se kur duhet të
fillojë ajo.

"Epoka ee rre": Po debatet 
publike dhe deklarimet e 
kandidatëve për kryeministër, sa
i ke përcjellë. Në çfarë niveli kanë
qenë?
Baraliu: Debatet e subjekteve
politike të cilat janë pre-
tendente për t'i fituar zgjedhjet
mbetet shumëçka për të
dëshiruar. Ende nuk kemi parë
diçka përmbajtjesore nga 
kandidatët për kryeministër
dhe partitë që ata përfaqëso-

jnë për t'i shpjeguar program-
et e tyre dhe premtimet që i
kanë si: zhvillimi n ekonomik,
qeverisjen me duar të pastra
dhe kujdesin social. Pra, do të
duhej të ishin tri shtyllat krye-
sore në të cilat do të duhej të
përqendroheshin subjektet
politike. Pastaj, brenda këtyre
shtyllave do të duhej të
futeshin arsimi, shëndetësia,
kultura, kujdesi ndaj fëmijëve
dhe kujdesi ndaj të moshuarve.
Deri më tani nuk kemi parë që
kandidatët janë përqendruar
në këto tema. Përkundrazi,
kemi parë akuza dhe një

retorikë të zbrazët e cila nuk
sjell asgjë për qytetarët e
Kosovës.   

"Epoka ee rre": Në bazë të këtyre
rrethanave të deritanishme, si e
parashikoni fushatën zgjedhore?
Do të kemi prezantime më
konkrete të programeve apo do
të vazhdojë avazi i deritashëm?
Baraliu: Faktikisht, kjo që kemi
parë deri më tani ishte fushatë
e mirëfilltë, ku kishte fjalime të
kandidatëve dhe debate nëpër
medie. Pra, është një avaz i
vjetër të cilin subjektet tona
politike e kanë bërë edhe

Flet për "Epokën e re", Mazllum Baraliu

Vota e diasporës do të ndikojë në re
Njohësi i proceseve zgjedhore, Mazllum
Baraliu, ka bërë me dije se ndikimi i votës
së diasporës do të vijë në shprehje më 6
tetor. Në këtë intervistë dhënë për gazetën
"Epoka e re", ai ka thënë se mbi 42 mijë
aplikimet e diasporës për të votuar 
sigurisht se do të ndikojnë në rezultatin
përfundimtar të këtyre zgjedhjeve. Baraliu
ka folur edhe për parafushatën që po
ndodhë nga kandidatët për kryeministër
të vendit. Sipas tij, një gjë e tillë nuk është
në përputhje me Ligjin për zgjedhje.
"Ende nuk kemi parë diçka përmbajtjesore
nga kandidatët për kryeministër dhe 
partitë që ata përfaqësojnë për t'i shpjeguar
programet e tyre", ka thënë Baraliu

herëve të tjera. Domethënë,
nuk kemi shkoqitje të shtyllave
të programeve, pa ofrime reale
të premtimeve të tyre. Nuk  do
të duhej të mungonin
elaburimet deri në detaje të
programeve të tyre para simpa-
tizantëve dhe aktivistëve të
subjekteve politike. Kjo do ta
ofronte mundësinë të shohin të
gjithë se çka e dallon një sub-
jekt politik nga tjetri, apo çka
dallojnë tani premtimet e tyre
prej herëve të tjera. Kemi një
kakofoni politike, një kakofoni
premtimesh me pretendime të
joshjes sa më të madhe të elek-

toratit me fjali e premtime
bombastike. Një gjë e tillë 
mendoj se do t'u bëjë dëm
edhe vetë pretendentëve për
kryeministër, sepse votuesi
standard në Kosovë tanimë
është vetëdijesuar shumë dhe
nuk do të pranojë premtime
astronomike të cilat nuk janë
reale dhe nuk mund të realizo-
hen. Fatkeqësisht, unë nuk kam
shpresë që do të ketë diçka më
shumë edhe kur të fillojë 
zyrtarisht fushata zgjedhore.
Në fakt, subjektet pretendente
për të fituar, gjatë fushatës 
do të duhej që jo vetëm për
simpatizantët e tyre, por për
gjithë publikun e interesuar t'i
prezantonin dhe shpjegonin në
mënyrë  rrënjësore programet e
tyre.  

"Epoka ee rre": Kemi parë që
diaspora ka shprehur interesim
të madh për të qenë pjesë e
procesit zgjedhor. KQZ-ja ka
pranuar mbi 42 mijë aplikime
për t'u regjistruar për zgjedhjet
e parakohshme. Çka do të thotë
kjo?
Baraliu: Diaspora kësaj radhe
është dukshëm më e interesuar
të jetë pjesë e procesit zgjedhor,
shumë më tepër se herën e
kaluar. Sa di unë, herën e kaluar
kanë qenë 22 mijë aplikime,
kurse tani mbi 42 mijë
aplikime. Brengosës është se sa
ndikim mund të kenë këto vota
në performancën e subjekteve
politike në ditën e zgjedhjeve.
Sepse deri më tani nuk ka pasur
vullnet të partive që të ndodhë
reforma zgjedhore në mënyrë
që të ndryshohet Ligji për
zgjedhjet e përgjithshme dhe
ligji për zgjedhjet lokale, e cila
do t'ia lehtësonte shumë
votimin diasporës. Deri më
tani, për shkaqe të ndryshme,
kemi parë një luftë të pashpallur
politike në mes të partive, ku
shprehet një dozë frike se cilin
subjekt më shumë do ta 
votojnë ata qytetarë. Për këto
arsye, për këtë pjesë të 
qytetarëve kemi një sistem 
joefikas të votimit dhe jo të
qëndrueshëm. Qytetarët jashtë
vendit janë pak të informuar
për procesin dhe kanë pak
mundësi që të arrijnë t'i 
plotësojnë  si duhet fletëvotimet.
Në këtë drejtim, unë kam drojë
që gjysma e atyre 42 mijë
aplikimeve do të mund të 
hidhen si të pavlefshme. Se a
do të kenë ndikim, natyrisht se
po. Sepse edhe nëse janë vetëm
10 mijë vota nga diaspora ato
mund t'i sigurojnë një subjekti
politik një deputet më shumë, e
kjo nuk është pak. Në rastin
konkret, ne kemi mbi 42 mijë
aplikime, që i bie se mund të
kemi deri në 10 deputetë më
tepër me ato vota. Kjo natyrisht
se është një fuqi e madhe.

Pikërisht për shkak të kësaj
droje, se mos diaspora po e
favorizon një subjekt politik,
kanë bërë që të mos favorizohet
kjo pjesë e qytetarëve tanë që
jetojnë jashtë vendit. Pra, u
kanë vendosur afat të  shkurtër
dhe si mund të bëhen pjesë e
këtij procesi. Nuk e di pse të
mos votohet në qendrat tona
diplomatike dhe konsullore të
cilat i kemi në gjithë Evropën.

"Epoka ee rre": Pra, ju besoni se
vota e diasporës kësaj radhe do
të ketë ndikim në rezultatin
përfundimtar të zgjedhjeve?
Baraliu: Me siguri se po. Nëse
ata nuk gabojnë shumë dhe
nëse qytetarët nga diaspora
kanë pasur mundësi t'i kuptojnë
të gjitha kërkesat për t'u bërë
pjesë e votimit, të cilat nuk janë
edhe aq të thjeshta, natyrisht se

do të vijë në shprehje ndikimi i
tyre. Sepse ato procedura janë
relativisht të komplikuara dhe
konfuze. Mirëpo nëse ato 
procedura kuptohen, atëherë
patjetër se kësaj radhe do 
të jetë ndikimi më i madh i 
diasporës në performancën e
përgjithshme të subjekteve 
të caktuara politike dhe
përgjithësisht në rezultatin
elektoral në Kosovë.

zultatin përfundimtar të zgjedhjeve

Prishtinë, 22 shtator - Barnat
të cilat janë importuar në
Kosovë nga Serbia dhe Bosnjë
e Hercegovina tashmë janë
zëvendësuar plotësisht me
importe nga tregjet e tjera,
thonë autoritetet përgjegjëse
nga kjo fushë. Nevoja për
zëvendësimin e këtyre bar-
nave ndërlidhet me taksën
100 për qind të cilën Qeveria e
Kosovës ua ka vënë të gjitha
importeve nga Serbia dhe
Bosnjë e Hercegovina. 
Disa pacientë, kryesisht me
sëmundje kronike, kanë për-
dorur me vite barna që janë
importuar nga këto dy shtete.
Tani ata detyrimisht duhet t'i
zëvendësojnë barnat që i kanë
përdorur, me ato që vijnë nga
tregjet e tjera, kryesisht nga
vendet e Bashkimit Evropian.

Zëvendësimin e barnave ata e
bëjnë qoftë me ndihmën e
mjekëve apo farmacistëve.
Merita Sadriu, paciente, thotë
se në fillim kishte hezituar ta
zëvendësonte ilaçin që e
kishte përdorur për disa vjet, i
cili prodhohet në Bosnjë e
Hercegovinë.
Farmacisti Alban Desku, duke
folur për "Radion Evropa e
Lirë", thotë se tregu farma-
ceutik, prodhimet e këtyre dy
shteteve i ka zëvendësuar
shumë shpejt me prodhime
nga vendet e rajonit, por edhe
të Evropës. Ai thotë se një risi
në treg është se ilaçet e reja
janë më të lira, sidomos ato që
i takojnë prodhimit vendor.
Desku tregon se në fillim ka
qenë e vështirë që t'i bindin
pacientët t'i ndërrojnë ilaçet

që kanë përdorur me vite.
Në anën tjetër, Florina
Berisha nga Shoqata e
Farmacistëve të Kosovës, tha
se tregu farmaceutik nuk e ka
ndier mungesën e barnave
nga shteti i Serbisë dhe Bosnjë
e Hercegovinës, meqë ato janë
zëvendësuar menjëherë.
Qeveria e Kosovës në nëntor
të vitit të kaluar mori vendim
që ta rrisë 100 për qind taksën
doganore për produktet e
importuara nga Serbia dhe
Bosnja. Në këto produkte
hyjnë edhe barnat.
Kosova rreth 20 vjet është
furnizuar me barna nga
Bosnja dhe dy vjet nga Serbia,
meqë barnat e shtetit serb
janë regjistruar së voni, pasi
ndër vite me radhë nuk janë
importuar fare.

Barnat nga Serbia dhe
Bosnja, drejt zhdukjes
nga tregu farmaceutik
i Kosovës

PODUJEVË, 222 SHTATOR - Organi
Autoritativ Informativ i
Lidhjes së Shkrimtarëve të
Kosovës (LShK-së) ka njoftu-

ar se në Podujevë më 20
shtator është formuar Dega e
Parë e Lidhjes së
Shkrimtarëve të Kosovës. Pas

votimit të hapur të shkrim-
tarëve të Podujevës dhe të
shkrimtarëve të LShK-së të
prirë nga prof. dr. Shyqri

Galica, kryetar, anëtarë:
Behram Hoti, Avdullah
Trashupa, Trendafile Molla
dhe Hazir Haskuka Burrel -

Mat, unanimisht kryetar i
Degës së Parë të LShK-së në
Podujevë u zgjodh shkrimtari
Ramë Oraca. (Mal Drenica)

Në Podujevë u formua dega e parë e Lidhjes së Shkrimtarëve të Kosovës

PRISHTINË, 222 SHTATOR - Të dielën
në varrezat e qytetit të Prishtinës
në lagjen 'Arbëria' është varrosur
gazetarja Ardita Sylejmani-Bllaca,
e cila të enjten e kaluar ndërroi
jetë si pasojë e komplikimeve
gjatë lindjes. Shumë qytetarë,
familjarë, e kolegë u mblodhën
për t'i dhënë lamtumirën e fundit
32-vjeçares Sylejmani-Bllaca. Në
emër të familjes Sylejmani-Bllaca
ka folur axha i saj, Fehmiu. "Ardita
nuk ishte vetëm e jona, ajo ishte e

gjithë folësve shqip, që kanë
hapur atë dritare dhe kanë
dëgjuar zërin e saj. Kërkojmë si
familje t'ia bëni hallall", ka thënë
ai. Ardita Sylejmani-Bllaca vdiq
në Budapest të Hungarisë. Që nga
viti 2010 ajo ka punuar gazetare
në Radio Televizionin e Kosovës.
Ishte bashkëshortja e Shpend
Bllacës, i punësuar në stafin
diplomatik të  Kosovës në
Hungari. Ajo la pas vetes
bashkëshortin dhe tre fëmijë. 

I jepet lamtumira e fundit gazetares 
Ardita Sylejmani-Bllaca

GJAKOVË, 222 SHTATOR (ER) - Dy
kryetarë të nëndegëve të Partisë
Demokratike të Kosovës (PDK) në
Gjakovë i janë bashkuar të dielën
Nismës Socialdemokrate Dega në
Gjakovë. Mirëseardhje të aderu-
arve u ka uruar kryetari i Degës së
Nismës Socialdemokrate në
Gjakovë, Fazli Hoxha, i cili ka thënë
se kjo parti është e hapur për të
gjithë ata që i besojnë vizitonit
socialdemokrat. "Nisma
Socialdemokrate në Gjakovë çdo
ditë po rritet si subjekt politik. Sot
radhëve të saj iu bashkuan edhe dy
kryetarë të nëndegëve të PDK-së
në Gjakovë: Arlind Pozhegu dhe
Baudin Malazogu. Arlind
Pozhegu, kryetar i nëndegës së
PDK-së në bashkësinë e parë
lokalë 1B, ndërkaq Baudin

Malazogu, kryetar i nëndegës së
PDK-së në bashkësinë e dytë
lokale 2/A. Nisma po shihet si sub-
jekt që i bashkon njerëzit dhe që u
jep hapësirë për të vepruar në
rrugëtimin tonë të përbashkët
politik për të zhvilluar dhe forcuar
Republikën e Kosovës", ka thënë
kryetari Hoxha.
Ai ka theksuar se sot si asnjëherë
më parë vendit i duhet një parti
socialdemokrate siç është Nisma
për të qenë në shërbim të qyte-
tarëve. "Dyert e Nismës
Socialdemokrate në Gjakovë janë
të hapura për të gjithë ata që i
besojnë vizitonit tonë politik", ka
deklaruar Hoxha.
Nismës Socialdemokrate në
Gjakovë ditë më parë i është
bashkuar edhe Agron Lleshi.

Dy kryetarë të nëndegëve të PDK-së në
Gjakovë i bashkohen Nismës Socialdemokrate

PRISHTINË, 222 SHTATOR (ER) - Partia e
Drejtësisë (PD) ka shënuar të
dielën 20-vjetorin e themelimit.
Me këtë rast u tha se përgjatë këtyre
dy dekadave kjo parti u përpoq ta
trasojë rrugën e qeverisjes së drejtë
të mbështetur në standardet më të
larta etike dhe morale në politikë si
parakusht themelor për mirëqe-
nien e shtetit dhe qytetarëve. 
Kryetari i PD-së, Ferid Agani, ka
thënë se subjekti që ai drejton i
ofroi skenës politike të Kosovës një
koncept të mirëfilltë qeverisës si
alternativë me vlerë në të gjitha
proceset me rëndësi për shtet-
ndërtimin e vendit. "Jemi mbled-
hur sot që ta shënojmë 20-vjetorin
e themelimit të Partisë së
Drejtësisë, subjektit politik që
skenës politike kosovare ia ofroi

konceptin qeverisës të qendrës, si
alternativë me vlerë në të gjitha
proceset me rëndësi për shtet-
ndërtimin e vendit. Me programin
e saj që në vete integron parimet e
demokracisë progresive, konser-
vatore, socialliberalizmit dhe
socialdemokracisë, PD-ja ua ofroi
qytetarëve të Republikës së
Kosovës mundësinë e përcaktimit
për alternativën integruese poli-
tike", ka thënë Agani. 
Në këtë manifestim morën pjesë
edhe përfaqësues të Nismës
Socialdemokrate dhe të Aleancës
Kosova e Re, të cilët i uruan kësaj
partie 20-vjetorin e themelimit.
Ndërsa thanë se koalicioni parazg-
jedhor, Nisma-AKR-PD, do të jetë
boshti kryesori i politikëbërjes në
mandatin e ardhshëm qeveritar.

PD-ja mbushi 20 vjet, Agani thotë se kontribuuan
në çdo etapë të shtetësisë së Kosovës

Faton DDËRMAKU

PRISHTINË, 222 SHTATOR - Të dielën
janë bërë 21 vjet nga rënia hero-
ike e komandantit të Ushtrisë
Çlirimtare të Kosovës, Fehmi
Lladrovci dhe bashkëshortes së
tij, Xhevë Krasniqi-Lladrovci, po
ashtu njëra ndër luftëtarët e para
të UÇK-së. 
Çifti Fehmi dhe Xhevë Lladrovci
ishin ndër figurat më
emblematike të organizimit dhe
luftës për liri në Kosovë, të cilët
ranë më 22 shtator të vitit 1998,
në një betejë të vështirë e të
pabarabartë me forcat serbe, pas
një qëndrese heroike të
Fehmiut, Xhevës dhe luftëtarëve
të tjerë të UÇK-së në fortesat e
ngritura në Çiçavicë. Bashkë me
ta ra edhe studentja Fatime
Hetemi dhe shumë dëshmorë të
tjerë. Fehmi Lladrovci ishte
komandant i Brigadës 114 të
UÇK-së, emrin e të cilit do ta
mbajë kjo brigadë.
Në sheshin e Drenasit janë ven-
dosur shtatoret e dëshmorëve
Fehmi dhe Xhevë Lladrovci.

Fehmi dhe Xhevë Lladrovcin i
kanë përkujtuar edhe liderët
shtetërorë. "Para 21 vjetëve ranë
heroikisht në ballë të betejës
komandanti Fehmi Lladrovci
dhe bashkëshortja e tij, Xhevë
Krasniqi-Lladrovci, duke dhënë
shembullin më suprem të
përkushtimit për liri dhe çlirim
të Kosovës. Ushtria Çlirimtare e
Kosovës nuk u mposht nga ofen-
sivat e shtatorit 1998 në saje të
guximit dhe trimërisë së dësh-
morëve dhe heronjve tanë", ka
thënë presidenti Hashim Thaçi.
Kryetari i Kuvendit të Kosovës,
Kadri Veseli, ka thënë se heroiz-
mi i Fehmi dhe Xhevë Lladrovcit,
dy figurave të mëdha të Ushtrisë
Çlirimtare të Kosovës që për-
faqësojnë figurat tipike të luftë-
tarëve të lirisë, bashkëluftëtarëve
dhe popullit u jepnin gjithmonë
shumë krenari. "Bashkë me
Fehmiun dhe Xhevën, para 21
vjetësh, trimërisht në fushën e
nderit ra edhe Fatime Hetemi, që
sot shpallet 'Hero i Kosovës'.
Fehmiu, Xheva, Fatimja dhe çdo
dëshmor janë frymëzim dhe
motiv për ne, për të punuar më

shumë dhe për ta ndërtuar një të
ardhme më të mirë në atdheun
tonë", ka thënë Veseli. 
Ndërkaq kryeministri në detyrë,
Ramush Haradinaj, ka thënë se
të lindur për luftë, Xhevë e Fehmi
Lladrovci, të cilët kishte fatin
edhe t'i njoh nga afër, ishin çdo-
herë në radhën e parë të sulmit,
duke iu bërë krahë i fortë lëvizjes
për liri e pavarësi. "Në këtë përv-

jetor përulem me nderim para
veprës së tyre heroike. Kujtoj
bashkëluftëtarët e tyre, Shefqet
Zeka e Fatime Hetemi, dhe të
gjithë dëshmorët e Brigadës 114,
që me krenari mbajti emrin e
Fehmi Lladrovcit. Ata do të jenë
gjithmonë udhërrëfyesit tanë në
rrugën për ndërtimin e shtetit.
Lavdi e përjetshme!", ka thënë
Haradinaj.

U bënë 21 vjet nga rënia 
e Fehmi dhe Xhevë Lladrovcit

Qendresa RRAMA

PRISHTINË, 222 SHTATOR - Në përm-
byllje të "Javës së Kosovës për
Zhvillim të Qëndrueshëm dhe
Javës Evropiane të Mobilitetit", u
kërkua që të ketë më shumë
kujdes dhe angazhim për ruajtjen
dhe mbrojtjen e mjedisit, teksa në
Prishtinë u theksua nevoja që të
ndalohet përdorimi i ngrohjes me
thëngjill dhe veturave në brendësi
të qytetit. Në kuadër të këtij
aktiviteti, për t'i përcjellë
mesazhet e tyre për ruajtjen e
mjedisit, ishin të pranishëm
ambasadori gjerman Christian
Heldt, kryetari i Komunës së
Prishtinës, Shpend Ahmeti dhe

ministri në detyrë i Zhvillimit
Ekonomik, Valdrin Lluka. 
Kryetari Ahmeti vuri në pah dy
problemet që po e ndotin mje-
disin në kryeqytet që, sipas tij,
janë ngrohja me thëngjill dhe për-
dorimi i shumtë i makinave. Për
të parën, i pari i Prishtinës ka
thënë se janë duke bërë zgjidhje
me një projekt 40 milionësh për
ngrohje me energji solare.
"Shkronja O në Newborn e ka
kuptimin e oksigjenit. Mungesa e
oksigjenit është ngrohja me
qymyr dhe makinat. Do të bëjmë
zgjidhje me një projekt që do ta
bëjë ngrohjen solare me 40 mijë
euro pasi e zvogëlon në mënyrë
drastike ndotjen. Sa më shumë që
i largojmë makinat do të jetë gjë

më e mirë për qytetarët. Protestën
duhet ta kemi në formë për t'i
parandaluar makinat dhe 
përdorimin e qymyrit", ka thënë
Ahmeti.
Ambasadori i Gjermanisë në
Prishtinë, Christian Heldt, duke
folur për sfidat që po i sjell ngrohja
globale, ka theksuar se duhet të

ketë një angazhim më të madh
pasi, sipas tij, askush nuk mund t'i
ikë përgjegjësisë për këtë, teksa u
bëri thirrje qytetarëve që ta
respektojnë dhe ta duan mjedisin.
Ministri në detyrë i Zhvillimit
Ekonomik, Valdrin Lluka, ka
pohuar se Kosova e së ardhmes
është Kosovë e gjelbër, teksa dha

edhe tri mesazhe që, sipas tij, janë
në kuadër të përmirësimit të 
mjedisit. 
Përfaqësuesi i Ministrisë së
Mjedisit, Leotrim Sahiti, ka theksuar
se kjo ministri ka planifikuar 
projektin që siguron ujin e
pijshëm, derisa ka kërkuar nga
qytetarët që ta ruajnë ujin.

Përmbyllet ‘Java e Mobilitetit’, bëhet
thirrje për ruajtjen e mjedisit

"Para 21 vjetëve ranë heroikisht në ballë të
betejës komandanti Fehmi Lladrovci dhe
bashkëshortja e tij, Xhevë Krasniqi-
Lladrovci, duke dhënë shembullin më
suprem të përkushtimit për liri dhe çlirim 
të Kosovës", kështu ka thënë të dielën 
presidenti Hashim Thaçi me rastin
e 21-vjetorit të rënies së tyre

Bekim
Jashari:
Fehmi 
dhe Xhevë
Lladrovci
ishin ndër
figurat
kyçe të
UÇK-së
Fehmi dhe Xhevë Lladrovcin i
ka përkujtuar edhe kryetari i
Komunës së Skenderajt,
Bekim Jashari, i cili ka thënë
se Fehmi dhe Xhevë Lladrovci
ishin ndër figurat kyçe të
Ushtrisë Çlirimtare të
Kosovës. "Sot, në përvjetorin
e rënies së tyre, për ta kujtuar
heroizmin e tyre drejt rrugës
për liri, bëmë nderime, së
bashku me kryetarin Ramiz
Lladrovci, nënkryetarin
Nuredin Lushtaku, deputetë,
asamblistë dhe qytetarë,
pranë shtatores së Fehmi dhe
Xhevë Lladrovcit në Drenas
dhe në varrezat e fshatit
Gllanasellë", ka shkruar
Jashari në llogarinë e vet në
"Facebook".

Në Prishtinë të dielën është mbajtur manifestimi
qendror me rastin e përmbylljes së "Javës së
Kosovës për Zhvillim të Qëndrueshëm dhe
Javës Evropiane të Mobilitetit". Me këtë rast
është bërë thirrje që të ndërmerren të gjithë
hapat për ruajtjen dhe mbrojtjen e mjedisit

PRISHTINË, 222 SHTATOR (ER) -
Gjatë prezantimit të Programit
Nacional për Zhvillim dhe
Punësim, kandidatja e Lidhjes
Demokratike të Kosovës (LDK)
për kryeministre, Vjosa Osmani,
ka thënë se qeveria e drejtuar
prej saj do të krijojë Fondin
Investiv prej 300 milionë
eurosh, mjete këto që do të
merren nga Fondi i Privatizimit.
"Bizneset private do të subven-
cionohen nëse marrin në punë
punëtorë të rinj. Do të ofrohen
lirime tatimore për investitorë
të mëdhenj për punësimet
masive që mund t'i bëjnë ata.
Do të bëhet një linjë e veçantë
për financimin e kapaciteteve
eksportuese. Do të ketë
përkrahje financiare për bizne-
set e reja. Kemi paraparë
mbledhjen e TVSh-së në brendi
të Kosovës, zvogëlimin e infor-

malitetit dhe thjeshtësimin e
procedurave të deklarimeve
tatimore", ka thënë Osmani.
Ajo tha se Fondi Investiv do t'i
mbështetë financiarisht idetë
inovative në vend dhe, si i tillë,
do të zgjerohet nga kontribu-
uimet eventuale nga individë
brenda vendit dhe nga diaspo-
ra. Fondi Investiv parashihet të
menaxhohet në mënyrë të
pavarur. Duke bashkëbiseduar
me përfaqësuesit e bizneseve,
Osmani tha se të gjithë këto
investime dhe lehtësira për
kompani private do të bëhen
duke krijuar në Kosovë sundim
të ligjit dhe transparencë të
plotë për shpenzimin e parasë
publike, çka do të ndikojë që
qytetarëve t'u ofrohen shër-
bime më cilësore në arsim,
infrastrukturë dhe në sektorët e
tjerë.

Osmani propozon Fond Investiv 
300 milionë euro

për punësimin e të rinjve

PRISHTINË, 222 SHTATOR (ER) -
Lideri i Partisë Demokratike të
Kosovës (PDK), njëherësh 
kandidat për kryeministër,
Kadri Veseli, ka thënë se 
kushdo që dëshiron të investojë
dhe të krijojë vende pune ose

prodhim, në qeverisjen e tij
tokat që janë publike apo
shtetërore do t'ua japin me një
euro metrin katror. "U bëj
thirrje të gjithë ndërmarrësve:
mos blini toka. Kushdo që
dëshiron të investojë dhe të kri-

jojë vende pune ose prodhim,
në qeverisjen time, tokat që
janë publike apo shtetërore do
t'ua japim me 1 euro metrin
katror, me qiradhënie afatgjatë
për 99 vjet", ka shkruar Veseli në
llogarinë e vet në "Facebook".

Veseli, thirrje ndërmarrësve: 
Mos blini toka, se jua japim
tokat e shtetit me qiradhënie
për 99 vjet

Podujevë, 222 sshtator ((ER) -
Kandidati për kryeministër i
koalicionit AAK-PSD, Ramush
Haradinaj, ka takuar të dielën
qytetarët e Podujevës. Aty
Haradinaj ka folur për kthimin e
Trepçës në pronësi të Kosovës.
"Ishte situata me Trepçën, e lënë
gjatë pezull. Edhe zakonisht
flitej qysh Trepça i sjell 500 mil-
ionë euro profit në vit pas një
investimi prej 140 milionëve.

Atëherë, për çdo vit, minimum
për 20 vjet, i bie 500 milionë
fitim, që shkon rreth 10 miliardë
total", ka thënë Haradinaj. Ai ka
shtuar se pse duhet që të presë
Kosova në lidhje me Trepçën.
"Pse ne duhet të presim që krejt
bota të na tregojë çfarë të bëjmë
me Trepçën? Fatmirësisht, e
kemi finalizuar, Trepça është 100
për qind Kosovë", ka thënë
Haradinaj.

Haradinaj: 
Me 140 milionë
investime në vit,
Trepça sjell 500
milionë euro profit

PRISHTINË, 222 SHTATOR - Hapja e
vendeve të reja të punës është një
nga premtimet kryesore të partive
politike në prag të nisjes së
fushatës për zgjedhjet e
parakohshme parlamentare të 6
tetorit. Por, për dallim nga prem-
timet parazgjedhore nga proceset
e kaluara, gjatë kësaj periudhe
asnjë nga partitë politike nuk po
jep shifra të punësimit. Sipas kan-
didatëve për deputetë të partive
kryesore që garojnë në zgjedhjet e
6 tetorit, shkalla e papunësisë do
të ulet përmes zbatimit të projek-
teve publike, por edhe mbështet-
jes së sektorit privat, konkretisht
industrisë prodhuese.
Bedri Hamza nga Partia
Demokratike e Kosovës, në një
bisedë për "Radion Evropa e Lirë"
thotë se shkalla e punësimit do të
rritet përmes zbatimit të projek-
teve strategjike, siç përmend ai,
projektin e Gazsjellësit, kom-
pleksin turistik Brezovica, projek-
tet në energji dhe nga ristrukturi-
mi i kombinatit metalurgjik
"Trepça". Përveç këtyre projek-
teve, Hamza thotë se fokus i
veçantë do t'i kushtohet
mbështetjes së sektorit privat deri
te subvencionimi i vendeve të
punës dhe normave të kredive
për sektorin e prodhimit.
"Vazhdimi i reformave në poli-

tikat fiskale, jo ngarkesa të reja, jo
tatime të reja, bartja e Tatimit të
Vlerës së Shtuar (TVSH) në bren-
di e cila do ta rritë likuiditetin e
biznesit dhe do ta zvogëlojë kos-
ton e biznesit. Eliminimin e
tatimit të doganës në të gjitha
imputet që përdoren në proces të
prodhimit. Subvencionimin e
normave të interesit për kredi që
përdoren për prodhim me qëllim
të eksportit, zvogëlimin e infor-
malitetit, krijimin e fondit për
punësim, ku çdo vend i ri i punës
do të subvencionohet", ka thek-
suar Hamza.
Kurse programi i Lidhjes
Demokratike të Kosovës ofron
zgjidhje për çështjen e uljes së
papunësisë përmes, siç thuhet,
ekonomisë konkurruese me një
sektor privat dinamik që krijon
vende pune të qëndrueshme.
Avdullah Hoti ka thënë për
"Radion Evropa e Lirë" se LDK-ja
ka për synim të nisë me mbled-
hjen e TVSh-së brenda vendit me
qëllim që të rritet likuiditeti i biz-
neseve. Po sipas tij, do të hiqen
monopolet, do të dyfishohen
subvencionet për bujqësi, për biz-
nese inovative e eksportuese dhe
do të mbështeten bizneset që
punësojnë të diplomuarit dhe
gratë. "Mbështetje të fuqishme
nga shteti për bujqësi moderne

dhe siguri ushqimore sipas stan-
dardeve evropiane, një ekonomi
me furnizim të qëndrueshëm me
energji dhe një vend ku ruhet
ambienti për gjeneratën e
ardhshme. Një ekonomi e tillë
mund t'i bëjë ballë konkurrencës
globale si dhe të jetë e gatshme
për integrim në tregun e madh të
BE-së. Programi qeverisës i LDK-
së ofron përgjigje për këto çësht-
je", ka thënë Hoti.
Edhe nga Aleanca për
Ardhmërinë e Kosovës, e cila
është në koalicion me Partinë
Socialdemokrate, premtojnë se
do ta zbusin shkallën e papunë-
sisë, konkretisht përmes projek-
teve të filluara më herët.
Gazmend Abrashi nga ky koali-
cion, si projekte eventuale që
mund të ndikojnë në hapjen e
vendeve të punës, përmend fil-
limin e ndërtimit të
Termocentralit "Kosova e Re",
investimet në kompleksin
"Trepça", në infrastrukturë rru-
gore, hekurudhore dhe
energjetike. Ai thotë se edhe
mbështetja e sektorit privat nuk
do të mungojë. "Ligji që kemi
paraparë parasheh që TVSh-ja
mos të paguhet në kufi, por të
mblidhet varësisht prej metodës
dhe formës si shitet në tregun e
Kosovës. Sektori i teknologjisë

informative (IT-së) është sektori
ku shohim mundësi të përparo-
jmë për shkak se shënimet trego-
jnë se eksportuesi më i madh ka
qenë sektori i IT-së, kemi shitur të
ashtuquajturin mendje ose
intelekt", është shprehur Abrashi.
Ndërkaq Lëvizja Vetëvendosje
thotë se në planin ekonomik
synim kryesor ka luftimin e kor-
rupsionit dhe krimit ekonomik.
Arbërie Nagavci nga Lëvizja
Vetëvendosje thotë se luftimi i
këtyre dukurive automatikisht do
ta rrisë shkallën e punësimit.
Sipas saj, me luftimin e korrup-
sionit hapen mundësitë për zhvil-
limin e përgjithshme ekonomik të
vendit.
Një rëndësi e veçantë, Nagavci
thotë do t'i kushtohet krijimit të
kushteve për inkuadrimin në
biznes të të rinjve, dhënien e bur-
save për vajzat që studiojnë dhe
përkrahje të familjeve që janë në
asistencë sociale. "Luftimi i krimit
dhe korrupsionit, ofrimi i mundë-
sive të barabarta bazuar në kritere
dhe profesionalizëm, do të hapë
rrugë për zhvillimin ekonomik.
Dhe zhvillimi ekonomik vetvetiu
do ta sjellë edhe përmirësimin e
gjendjes socio-ekonomike për të
gjithë qytetarët e Republikës së
Kosovës", ka thënë Nagavaci.
Kurse Skënder Reçica nga Nisma

Socialdemokrate, parti kjo në
koalicion me Aleancën Kosova e
Re dhe Partinë e Drejtësisë, thotë
se shkalla e papunësisë është e
lartë dhe kjo do të zbutet përmes
projekteve nacionale që do të
zbatojë ky koalicion në rast të
marrjes së pushtetit. Ai thotë se
prioritet do t'u kushtohet person-
ave që janë të regjistruar në zyrat
e punësimit e që, sipas tij, janë më
shumë se 110 mijë punëkërkues.
"Për këtë, ne kemi programe të
veçanta, masa aktive të tregut të
punës, aftësim dhe riaftësim pro-
fesional të tyre, ndryshim të
klimës së të bërit biznes me qël-
lim që të kemi zhvillim ekonomik
më të qëndrueshëm. Në planpro-
gramin tonë e kemi bujqësinë që
t'i jepet prioritet edhe ekonomisë
prodhuese. Kjo do të ndihmojë që
kontingjentin aktual të papunëve
ta akomodojmë", ka thënë
Reçica.
Sipas të dhënave të fundit të
Agjencisë së Statistikave të
Kosovës, shkalla e papunësisë në
nivel vendi në Kosovë është 25.3
për qind. Niveli i papunësisë
është më i lartë te gratë me mbi 32
për qind, krahasuar me burrat që
sillet në rreth 23 për qind. Kurse
shkalla më e theksuar e papunë-
sisë është te grupmoshat 15-24
vjeç me rreth 50 për qind.

Partitë shmangin shifrat 
për hapjen e vendeve 

të reja të punës

Drenas, 22 shtator (ER) -
Komuna e Drenasit ka shënuar
Ditën Botërore të Pastrimit me
aktivitete pastrimi në fshatrat
Negroc, Vuçak dhe Komoran.
Në kuadër të Ditës së Pastrimit
të Botës 2019, Komuna e
Drenasit edhe një herë ka
treguar përkushtimin e saj për
realizimin e misionit për një

mjedis sa më të pastër për të
gjithë qytetarët e Komunës së
Drenasit duke shënuar këtë
ditë me aktivitete pastrimi dhe
duke përçuar njëkohësisht
mesazhin për një sjellje më të
kujdesshme ndaj natyrës.
Krahas operatorëve
ekonomikë dhe zyrtarëve
komunalë, pjesë e këtij orga-

nizimi janë bërë edhe qyte-
tarët e fshatrave të lartpër-
mendura të cilët kontribuuan
për shënimin e kësaj ditë në
mënyrë sa më dinjitoze. 
Dita Botërore e Pastrimit është
një program global veprimi
shoqëror që synon ta luftojë
problemin global të mbeturi-
nave të ngurta.

Drenasi pastron disa lokacione nga mbeturinat

MITROVICË, 222 SHTATOR (ER) - Pas
tërmeteve të njëpasnjëshme të
ndodhura gjatë 24 orëve të fun-
dit në Shqipëri, Komuna e
Mitrovicës ka marrë vendim
për kthimin e parakohshëm të
gjimnazistëve që ndodheshin
atje për vizitë. 
Kryetari i kësaj komune, Agim
Bahtiri, gjatë gjithë kohës ka
qenë në kontakt me stafin arsi-
mor që e ka udhëhequr vizitën,
për t'u kujdesur për sigurinë e
nxënësve tanë. "Megjithatë, në

fund kemi marrë vendim për
kthimin e tyre në Mitrovicë, me
ç'rast iu shprehu keqardhje
nxënësve tanë, por që kjo është
bërë për sigurinë e tyre.
Fatmirësisht, asnjë nxënës nuk
ka pësuar kurrfarë dëmi", ka
thënë Bahtiri. 
Kryetari Bahtiri qytetarëve të
Shqipërisë të lënduar nga drid-
hjet e tokës iu ka uruar shërim
të shpejtë dhe lutet që raste të
tilla të mos përsëriten
asnjëherë.

Pas tërmeteve, Komuna
e Mitrovicës i kthen
maturantët që 
ndodheshin në Shqipëri

SUHAREKË, 222 SHTATOR (ER) -
Komuna e Suharekës ka shënuar
me aktivitete të ndryshme Ditën
pa Automjete. Në disa prej këtyre
aktiviteteve ka marrë pjesë edhe
kryetari i Suharekës, Bali
Muharremaj. Me këtë rast,
Muharremaj ka thënë se
aktivitetet e tilla i shërbejnë të
ardhmes dhe shëndetit të qyte-

tarëve të Suharekës. "Aktivitetet
tona do t'i shërbejnë të ardhmes.
Ambiciet e të rinjve, që qyteti ynë
të mbetet i pastër, i gjelbër dhe
me ajrin më të shëndetshëm, do
ta arrijë synimin", ka thënë
Muharremaj, i cili ka kaluar disa
çaste me të rinjtë suharekas.
Madje ai së bashku me të rinjtë e
Suharekës ka vozitur biçikletat.

Muharremaj u bashkohet
të rinjve me biçikleta 

FERIZAJ, 222 SHTATOR (ER) -
Komuna e Ferizajt ka bërë me
dije se janë asfaltuar rrugët
"Hasan Çerkini", "Ibrahim
Lutfiu" dhe disa rrugica që lid-
hen me rrugën kryesore "Naim
Beka". Zhvillimin e këtyre
punimeve e ka ndjekur nga afër
edhe kryetari i Komunës së
Ferizajt, Agim Aliu, i cili është
shprehur i kënaqur që dita-ditës
nevojat e banorëve të të kësaj ane
po zgjidhen. 
Ndërsa drejtori i Infrastrukturës,
Arbër Bytyqi, ka thënë se këto
asfaltime janë bërë në vazhdën e

projekteve të cilat po realizohen
në dobi të banorëve të kësaj
pjese. "Në kuadër të rregullimit
të infrastrukturës në zonën
urbane të qytetit sot ndodhemi
në rrugën 'Hasan Çerkini' dhe
'Ibrahim Lutfiu', rrugë këto
shumë të rëndësishme për
banorët. Rregullimi i këtyre
rrugëve ka qenë prioritet i qev-
erisjes që nga marrja e mandatit
për shkak se janë shumë afër
qytetit, ndërsa sot po bëjmë edhe
asfaltimin e tyre. Qytetarët e
këtyre rrugicave do të kenë një
infrastrukturë më të mirë dhe një

mundësi më të mirë të jetës.
Përveç këtyre rrugëve, pritet të
bëhet edhe asfaltimi i rrugës
'Gjergj Fishta', por ajo çka e bën
më të rëndësishëm përfundimin
e infrastrukturës në këtë zonë
është se kemi zgjedhur një prob-
lem afatgjatë që ka të bëjë me
kanalizimin në rrugën 'Luboteni'
dhe në rrugën 'Mulla Idriz
Gjilani', problem që ka qenë për
vite të tëra në këto rrugë", ka
thënë Bytyqi.
Vlera e projektit të realizuar është
rreth 100 mijë euro, ndërsa gjatësia
e saj sillet mbi 1 kilometër.

Asfaltohen disa rrugica që lidhen
me rrugën kryesore ‘Naim Beka’
në Ferizaj

Gylsen ZZHLLIMA

Hapja e negociatave është
pjesë e rrugëtimit të Shqipërisë
me synim final anëtarësimin në
Bashkimin Evropian. Ky është
objektiv kombëtar dhe
gjithëpërfshirës. Shqipëria,
nëpërmjet qeverisjes dhe poli-
tikës së brendshme, ka si detyrë
t'i respektojë vazhdimisht
parimet e përgjithshme të
demokracisë dhe të drejtat e
njeriut që vendit t'i sigurohet
çelja e negociatave. Me
Marrëveshjen e Stabilizim-
Asociimit që hyri në fuqi në
prill 2009, synimi kryesor ishte
forcimi i demokracisë së brend-
shme dhe shtetit të të drejtës,
stabilitetit politik, ekonomik e

institucional dhe së fundi të
siguronte një strukturë të për-
shtatshme për dialog politik.
Në prill të vitit 2019, Shqipëria
mbushi plot 10 vjet të hyrjes në
fuqi të kësaj marrëveshjeje, por
realiteti është i hidhur dhe
qeveritë shqiptare nuk bënë
asnjë hap për përmbushjen e
kësaj marrëveshjeje.
Cenimi i sovranitetit të popullit
është bërë me vetëdije nga dy
partitë kryesore duke mos
marrë në konsideratë asnjë
rekomandim të ndërkombë-
tarëve që kanë monitoruar
zgjedhjet parlamentare dhe
vendore në Shqipëri, ku pas
vitit 2001 e në vijim kanë thek-
suar në çdo raport në mënyrë
sistematike nevojën e një siste-
mi zgjedhor të thjeshtë dhe
përfaqësues. Në këto raporte
është sugjeruar disa herë kor-
rektimi i mangësive që vijnë
prej konceptimit dhe zbatimit
të gabuar të sistemit zgjedhor

në Kushtetutë. Si pasojë e
injorimit të këtyre raporteve
nga partitë e vjetra politike, sit-
uata ishte dhe mbetet e tillë,
duke mos vendosur
Republikën për interes të qyte-
tarëve, që do t'i jepte fund
sundimit të pushtetit të katër-
pesë njerëzve.
Kriza aktuale politike në asnjë
mënyrë dhe në asnjë rrethanë
nuk mund të zgjidhet me mar-
rëveshje midis dy palëve, por
vetëm me marrëveshje
gjithëpërfshirëse që t'i japim
fund sistemit mospërfaqësues
skandaloz, trafikimit dhe
deformimit të votës në çdo
formë që ajo shfaqet, KQZ-së
partiake, partitokracisë dhe
pushtetit të kryetarëve. Kjo
bëhet vetëm me një sistem
zgjedhjesh të lira e të barabar-
ta, ku në thelb është procesi i
meritokracisë.
Partia "Zgjidhja" gjithmonë e
thotë qartë se pa reformë

kushtetuese dhe zgjedhore në
vend nuk mund të ketë
demokraci përfaqësuese.
Beteja për të vendosur
Republikën kërkon sakrifica të
forta dhe për t'u përballur me
padrejtësitë e këtij sistemi që ka
kalbur çdo qelizë të shëndet-
shme të shoqërisë. Instalimi i
demokracisë reale kalon vetëm
me marrëveshje gjithëpërf-
shirëse dhe me dialog kon-
struktiv.
Sot flitet për iniciativa nga
pozita dhe opozita për reformë
zgjedhore, tryeza dhe ftesa
publike nga institucione të
ndryshme, por asnjë propozim
real dhe konkret për zgjidhjen e
kësaj krize. Nga loja e kushteve
midis palëve, tani ka filluar
koha e propagandës nga secili
krah.
Partia Demokratike dhe Partia
Socialiste duhet të paraqesin
një plan konkret për zgjidhjen e
krizës sepse, të dyja bashkë,

janë fajtore për krizat ciklike në
vend. Kuptohet se ato nuk kanë
as dëshirë dhe as synim për
zgjidhjen e krizës, sepse kështu
humbasin pushtetin mbi zgjed-
hjet dhe u ikën pushteti politik.
Por nuk kanë rrugë tjetër. Le të
pranojnë tezat dhe rrugëzgjid-
hjen që japin "Pakti Kombëtar"
dhe "Platforma e lirisë", që ka
propozuar partia "Zgjidhja".
Nuk është me detyrim, por
është detyrë e tyre përpara
shqiptarëve që të pranojnë dhe
përkrahin propozimet e partisë
"Zgjidhja" për t'i dhënë fund
krizës politike, ekonomike dhe
shoqërore përmes një mar-
rëveshjeje të madhe gjithëpërf-
shirëse, me të cilën shkojmë
ballëlart drejt hapjes së negoci-
atave, në ëndrrën tonë 30-
vjeçare për t'u bërë pjesë e BE-
së.

(Autori ëështë aanëtar ii kkryesisë
së ppartisë ''Zgjidhja')

Prof. ddr. NNaim SSyla,
FSHMN, UUP

Informacionet nga TV tona dhe
shtypi ditor si dhe bisedat e
ndryshme me kolegë mjerisht
vërtetojnë se ndërmarrja për
tekstet e reja shkollore mund të
quhet me çfarëdo emri tjetër,
por jo me atë pedagogjik.
Shembujt të cilët i dëgjojmë në
TV tona për tekstet dhe lëndët e
ndryshme vërtetojnë pohimin e
lartcekur. Ne në Kosovë jemi
mësuar të dëgjojmë afera të
ndryshme korruptive të kamu-
fluara më logjikën e tenderëve, e
të cilat kanë pasoja tejet negative
në zhvillimin dhe përparimin e
vendit tonë. Mirëpo, kjo me tek-
ste do të lë gjurmë dhe varrë të
thella e të gjata në sistemin tonë
arsimor edhe ashtu të dërmuar.
Po ku jemi ne me këtë rast? A
duhet të jemi spektatorë të
thjeshtë dhe të strukemi anash
nga frika se po na kap rrëmuja,
apo të flasim. Unë mendoj se të
gjithë, bash të gjithë, nxënës,
prindër, mësimdhënës, autorë,
shtëpi botuese e të tjerë e kemi
obligim mos të ndalemi dhe ta
çmontojmë në detaje këtë ndër-
marrje jopedagogjike për të
ardhmen e fëmijëve tanë.
Shtëpitë botuese përmes
prokurorisë duhet ta zbërthejnë
tërë zinxhirin e njerëzve
përgjegjës për këtë çështje, prej
ministrit, varësve të tij e deri te
recensentët. Jam i bindur se ky
hulumtim do t'i zbulojë intere-
sat grupore e, ndoshta, edhe
familjare të cilat për bazë kanë
pasur paranë, thjesht logjikën e

"tyxharit".  Ndërsa ne të tjerët
duhet ta themi atë që e dimë dhe
e posedojmë. Për shembull, unë
për vete do të sjell një shembull
të recensionit për librin e klasës
së gjashtë, bashkautor i së cilës
jam edhe unë. Është shumë
qesharak. Le të gjendet njeri i cili
mund ta kuptojë dhe deshifrojë
këtë logjikë recensuese. X
recensenti paraprakisht sjell disa
vërejtje (të numëruara prej b e

deri në m) të gjitha këto të pafak-
tuara. Pastaj nxjerrë disa për-
fundime të cilat nuk janë në
vijimësi me ato të parat. Për
shembull, nën m recensenti
thotë: "Në tekst mungojnë pyet-
jet dhe detyrat në fund të secilit
kapitull". Ndërsa në arsyetimin e
tij për përdorim, në përfundimin
e parafundit thotë: "Teksti ka një
lidhje logjike në mes të tekstit,
fletores së punës, librit të

mësuesit, gjë që mundëson
arritjen e rezultateve të nxënit".
E po çfarë është fletorja e punës
o i/e nderuar recensent? Më
shumë se qesharake! Unë po të
isha recensent dhe të kisha vëre-
jtje prej 'b' në 'm' të faktuar,
propozimin do ta kisha negativ
për këtë tekst. Si duket këta kanë
punuar me logjikë të shabllon-
eve, për të cilat rezultati është
ditur paraprakisht, ose kurrë

nuk kanë recensuar, ose çfarë
është më e keqja, u mungon
ndërgjegjja dhe morali profe-
sional. Besoj se çdo lexues i
vëmendshëm do të jetë në
gjendje t'i nxjerrë përfundimet
për këtë "recension". Sipas
nevojës dhe rrethanave, do të
vazhdojmë pas disa ditësh me
shembuj të tjerë, me shpresë se
nuk po i marr kohë "fushatës
zgjedhore".

Marrëveshja gjithëpërfshirëse, 
parakusht për integrimin evropian

‘Recensioni’ i teksteve shkollore



12 E HËNË, 23 SHTATOR 2019 GLOB    RAJON

TEHERAN, 222 SHTATOR -
Presidenti iranian Hassan
Rouhani ka paralajmëruar për
kërcënim të sigurisë në Gjirin
Persik nga forca të huaja, pas
vendimit të presidentit të
ShBA-së, Donald Trump, për
rritje të moderuar të pranisë së

trupave ushtarake në rajon.
Rouhani tha se forcat
ndërkombëtare ushtarake
kanë sjellë "dhimbje" dhe nuk
duhet të përdoren si garë e
armatimit. Shtetet e Bashkuara
do të dërgojnë trupa ushtarake
në Arabinë Saudite dhe

Emiratet e Bashkuara pas sul-
mit me dronë në rafinerinë e
naftës, për të cilën e fajësojnë
Iranin, edhe pas marrjes së
përgjegjësisë për sulmin nga
rebelët Huthi.
Rouhani tha se do ta prezanto-
jë një plan të ri për paqe në

Gjirin Persik në Kombet e
Bashkuara. Ky vit ka shënuar
rritje të tensioneve në mes të
ShBA-së dhe Iranit, që nga
tërheqja e ShBA-së nga 
marrëveshja bërthamore dhe
rivendosja e sanksioneve ndaj
Iranit.

Rouhani pparalajmëron PPerëndimin ttë qqëndrojë jjashtë GGjirit PPersik

HONG KONG, 222 SHTATOR -
Protestuesit në Hong Kong
vandalizuan një stacion
metroje dhe shkatërruan një
flamur kinez të dielën gjatë
një fundjave tjetër demon-

stratash pro-demokraci. Mijëra
veta u mblodhën gjithashtu
para një qendre tregtare në Sha
Tin. Protestuesit më pas ngritën
një barrikadë nga ana tjetër e
rrugës dhe i vunë zjarrin.

Policia e ndërhyrjes së shpejtë
përdori gaz lotsjellës për t'i
shpërndarë disa nga
protestuesit. 
Ndërkohë, Hong Kongu ka
reduktuar qasjen e trenave

dhe autobusëve për në 
aeroport në një lëvizje që ka
për qëllim t'i shmangë protestat
antiqeveritare në një nga
aeroportet më të ngarkuar të
botës. 

Vazhdojnë pprotestat ppro-ddemokraci nnë HHong KKong 

UASHINGTON, 222 SHTATOR -
Pentagoni tha se Shtetet e
Bashkuara do të dërgojnë trupa
shtesë dhe pajisje kundërajrore në
Arabinë Saudite dhe Emiratet e
Bashkuara Arabe. 
Njoftimi pasoi sulmet e fundjavës
së kaluar mbi rafineritë e naftës në
Arabinë Saudite, për të cilët zyr-
tarët amerikanë thanë se janë
kryer nga Irani, pretendime të cilat
Teherani i ka mohuar.
Sekretari i Mbrojtjes, Mark Esper,
tha se presidenti Donald Trump ka
miratuar vendosjen e forcave
amerikane që do të jenë të natyrës
mbrojtëse. 
Sekretari Esper tha se Shtetet e
Bashkuara iu përgjigjen kërkesës
së sauditëve dhe Emirateve të
Bashkuara Arabe për për-
mirësimin e mbrojtjes së tyre
kundërajrore dhe kundër raketave.
Gjenerali Joseph Dunford, shef i

Shtatmadhorisë, tha se hollësitë
rreth vendosjes së trupave
amerikane do të diskutohen gjatë
fundjavës dhe do të bëhen publike
javën e ardhshme. "Sekretari Mike
Pompeo sapo u kthye këtë mëng-
jes dhe sauditët kërkuan shtimin e
mundësive mbrojtëse", tha gjen-
erali Dunford. "Ne nuk kemi ven-
dosur për ndonjë njësi të veçantë,
por ato që do të zgjidhen do të
ndihmojnë në mbrojtjen kundëra-
jrore të këtyre vendeve", tha ai.
Të premten voë, Kombet e
Bashkuara thanë se kanë dërguar
një ekip prej katër ekspertësh
ndërkombëtarë në Arabinë
Saudite për t'i hetuar sulmet në
rafineritë e naftës.
Më herët, presidenti Trump shpal-
li sanksione të reja kundër Bankës
Kombëtare të Iranit, duke për-
shkallëzuar më tej trysninë
ekonomike mbi Republikën

Islamike, por duke u përmbajtur
nga çdo veprim i drejtpërdrejtë
ushtarak. "Mendoj se sanksionet e
bëjnë punën e tyre", tha presiden-
ti Trump në një konferencë të për-
bashkët në Shtëpinë e Bardhë me
kryeministrin e Australisë, Scott
Morrison. 
Presidenti Trump shpalli sank-
sionet e reja derisa administrata e
tij po peshon mundësitë rreth
Iranit, përfshirë veprimet për ta
dobësuar më tej ekonominë e tij,

vendosjen e më shumë trupave
amerikane në rajonin e Lindjes së
Mesme dhe sulmet e mundshme
ushtarake.
Ministri i Jashtëm iranian, Javad
Zarif, tha se sulmet ushtarake
amerikane apo të Arabisë Saudite
ndaj vendit të tij do të çonin "në
luftë të përgjithshme".
Shtetet e Bashkuara më parë ven-
dosën sanksione gjithëpërfshirëse
ndaj Iranit për shkak të programit
të tij të pretenduar bërthamor. Por,

Departamenti amerikan i Thesarit
tha se sanksionet e fundit u ven-
dosën pasi që Banka Qendrore e
Iranit është përfshirë në "terror-
izëm" duke siguruar miliarda dol-
larë për Rojat revolucionare
islamike dhe Hezbollahun.
Presidenti iranian Hassan
Rouhani ka theksuar shpesh se
çfarëdo negociatash ndërmjet tij
dhe presidentit Trump mund të
ndodhin vetëm pas heqjes së
sanksioneve amerikane.

KAJRO, 222 SHTATOR - Egjipti është
përfshirë nga protestat e 
rralla anti-qeveritare, me
protestuesit që bënin thirrje
për dorëheqjen e presidentit
Abdel Fattah al-Sisi.
Qendra për të Drejtat
Ekonomike dhe Sociale e
Egjiptit tha më 21 shtator se 21
persona janë arrestuar, duke
përfshirë 2 gazetarë, por nuk
është raportuar për ndonjë
incident.
Shumë nga rrugët ku u mblodhën
protestuesit u pastruan shpejt
nga policia me anë të gazit 
lotsjellës. 
Sisi, ish-gjeneral i ushtrisë,

kishte qenë kundërshtar i
madh i opozitës duke heshtur
kritikuesit dhe burgosur mijëra
prej tyre. Qeveria e tij kishte
miratuar ligje që i bëjnë 
të paligjshme të gjitha 
demonstratat publike. 
Qindra demonstrues marshuan
të shtunën në Kajro, afër
sheshit Tahrir, vendi që i dha
fund regjimit të liderit Hosni
Mubarak më 2011. 
Agjencia AFP raportoi se të 
paktën 74 persona janë arrestuar.
Monitoruesit e të drejtave të
njeriut kanë bërë thirrje për
mbrojtjen e së drejtës për
protesta paqësore.

Shtetet e Bashkuara dërgojnë trupa 
dhe pajisje në Lindjen e Mesme

Protestuesit në Egjipt kërkojnë 
dorëheqjen e qeverisë

Sekretari i Mbrojtjes, Mark Esper, tha se presidenti
Donald Trump ka miratuar vendosjen e forcave
amerikane që do të jenë të natyrës mbrojtëse duke
iu përgjigjur kërkesës së sauditëve dhe Emirateve
të Bashkuara Arabe për përmirësimin e mbrojtjes
së tyre kundërajrore dhe kundër raketave

Auto Shkolla 
“RITMO - L” 

Prishtinë

Eksperienca jonë
- përfitimi i juaj.

Ju mirëpret:
Stafi i Auto Shkollës " Ritmo -L "

Tel / kontakt: 
044 248 173
044 200 604
044 375 333 

PESHORJA
Mendja

juaj mund
të jetë në
luftë për

pushtet, gjë që mund të
shkaktojë pak debat me

miqtë tuaj.

AKREPI
Ëndrrat e
ditës dhe
fantazitë

për vendet e
largëta ekzotike mund t'jua

sjellin idenë që të lini
gjithçka për të bërë disa

pushime.

SHIGJETARI
Do të jeni
shumë i
mërzitur

dhe humbur
sot, por kjo gjë do të

shkaktojë shqetësim te
miqtë dhe familja.

BRICJAPI
Dita e

sotme do
të bazohet

te melanko-
lia që nuk duket se ka

ndonjë bazë në realitetin e
duhur.

UJORI
Sot mund
të ndiheni
jo shumë
mirë.

Ndoshta nuk jeni i sëmurë,
por mund të 
jeni lodhur.

PESHQIT
Ëndrrat e
çuditshme,

emocionuese
dhe të gjalla mund ta

frymëzojnë krijimtarinë tuaj
sot.

DASHI
Shqetësimet
në lidhje

me
shtëpinë

ose nënën tuaj mund të
nënkuptojnë se duhet të
merreni me disa njerëz

mjaft të pakëndshëm ose
jo të besueshëm.

DEMI
Sot mund
të merrni
vesh disa

thashetheme
aspak të mira 

për veten.

BINJAKËT
Mund të
keni disa
probleme
tek ana

financiare. Dita do t'ju 
kalojë duke menduar se si

të menaxhoni paratë.

GAFORRJA
Problemet
në shtëpi
ju japin

idenë që të
shpërnguleni ose të bëni

ndryshime.

LUANI
Intuita

dhe
imagjinata

do të 
funksionojnë në nivelin më
të lartë sot, prandaj mund
të keni një frymëzim për të

shkruar.

VIRGJËRESHA
Mund të

keni
dyshime

rreth një
projekti që ka 

domethënie të madhe 
për ju.

Rreshta të pafundme me rrasa guri e mermeri
mbulojnë gjithë faqen e një kodre në Hong
Kong. Vendi që vuan nga popullsia, e shfaq këtë
problem edhe me të vdekurit. Mungesa bën që
të zhvillohet edhe biznesi i varreve. Që të gjesh
një vend të mirë për një të afërmin tënd duhet të
paguash rreth 36 mijë dollarë.

E jashtëzakonshme 

36 mmijë ddollarë 
për nnjë vvend vvarri
në HHong KKong

FOTO E DITES

- Cilin fakultet e ke kryer?
- Ekonomikun.
- Të lumtë! Veç shtrenjtë e paske killën
e kastravecëve, bre!

Fermerët grumbullojnë copa djathi në një aktivitet tradicional 
në Justistal të Zvicrës. /AFP/

E rrallë

B A R S O L E TA  E  D I T Ë S

Çdo ditë në ora 15:30
The Angry Birds Movie

2 (3D)
Animuar/Aventurë/Komedi; 1 orë 39 min
Rolet: Jason Sudeikis, Josh Gad, Leslie
Jones, Bill Hader, Rachel Bloom, Danny
McBride, Peter Dinklage, Nicki Minaj, etj.

Regjia: Thurop Van Orman

Në ora 17:30 

GOOD BOYS 
Aventurë/Komedi; 1 orë 29 min

Rolet: Jacob Tremblay, Keith L. Williams, Brady
Noon, Molly Gordon, Lil Rel Howery, Will Forte,

etj.

Regjia: Gene Stupnitsky

Çdo ditë në ora 19:15 

“HOBBS & SHAW” 
Aksion/Aventurë/Triller; 2 orë 15 min

Rolet: Dwayne Johnson, Jason Statham,
Idris Elba, Vanessa Kirby, Helen Mirren, etj.

Regjia: David Leitchu

Çdo natë në ora 21:30  
ONCE UPON A

TIME IN
HOLLYWOOD

Komedi/Dramë; 2 orë 41 min

Rolet: Leonardo DiCaprio, Brad Pitt,
Margot Robbie, Al Pacino, etj.

Regjia: Quentin Tarantino

Programi i shfaqjes së filmave 
në Kino ABC

Për informata dhe rezervime të biletave thirrni FALAS: 0800 22
222 dhe boxoffice@kinoabc.info, www.kinoabc.info, fb: Kino ABC.

Mozaiku ii llashtë ppërshkruan mmrekullinë ee JJezusit
Një mozaik shumëngjyrësh
që u zbulua në një kishë të
lashtë në Izrael duket se
përshkruan mrekullinë e
Jezusit, e cila thuhet se ka
ndodhur në zonat aty
pranë. Zbulimi u bë te
"Kisha e Djegur" në Hipos,
një vend arkeologjik rreth
1.5 kilometra në jug të detit
të Galilesë. Kisha është ndërtuar

rreth 1500 vjet më parë dhe u
shkatërrua në shekullin e shtatë

të erës sonë nga një zjarr.
Kisha u zbulua pjesërisht
rreth dhjetë vjet më parë dhe
tani është gërmuar plotësisht
nga një ekip arkeologësh të
universitetit të Haifas.
Mozaiku që u zbulua tregon
dy peshq dhe pesë kafshata
buke, të cilat përputhen me
historinë e Jezusit që ushqen

5 000 personat.



15E HËNË, 23 SHTATOR 2019SPEKTËR

Petra Nemcova në pritje
për t'u bërë nënë

Petra Nemcova do të bëhet
nënë. Modeluesja 40-vjeçare ka
njoftuar se ajo dhe

bashkëshorti i saj Benjamin
Larretche janë në pritje të fëmijës së
tyre të parë. Petra zbuloi lajmin e

shtatzënisë në "Instagram" me një
fotografi ku shihej barku i saj i 
rrumbullakosur. Kthehemi në gusht
kur modeluesja çeke zbuloi se ajo
dhe Ben u martuan në një ceremoni
private në Arizona.

Filmi me Jennifer Lopezin
ndalohet në Malajzi

Një film në lidhje me striptizeret
ku interpreton Jennifer Lopezi
është ndaluar në Malajzi për

shkak të "përmbajtjes së tepruar të tij
të pahijshme". Bordi i censurimit të
filmit në vend ka njoftuar se gjokset e
zhveshura, vallet erotike dhe skenat që

paraqesin drogë e bëjnë filmin
"Hustlers" jo të përshtatshëm për
shfaqjen publike. Square Box Pictures,
kompania distribuuese për Malajzi,
konfirmoi ndalimin. Aktualisht ky film
po ngjitet lart në listën e arkave
filmike në ShBA.

Pas një viti të ndarë, duket
se Kourtney Kardashian ka
vendosur të rikthehet 

sërish me ish të dashurin e saj,
Younes Bendjima. Së fundmi,

'Daily Mail' ka publikuar disa

fotografi të saj dhe Younes të
kapur dorë për dore në Los
Anxhelos. Dyshja zgjodhën të
drekonin së bashku dhe më pas
ta vizitonin një galeri artesh nën
shoqërinë e njëri-tjetrit. 

Kourtney KKardashian
rikthehet mme iish ttë

dashurin
E vërteta e ndarjes së Kylie

Jennerit me të dashurin

Pasi Kylie Jenner hoqi një
fotografi me Travis Scottin që
kishte vendosur pranë dol-

lapit të dhomës së saj, fansat
përhapën panik dhe spekuluan se

ishte një shenjë për ndarje mes
çiftit. Por, jo! Miliarderja 22-vjeçare
dhe reperi 27-vjeçar janë bashkë.
Pavarësisht prej thashethemeve,
çdo gjë shkon mirë.

Berisha mund të 
rikthehet në
Melbourne 
Sulmuesi shqiptar nga Kosova,
Besart Berisha, mund të rikthehet
sërish në skuadrën e Melbourne
Cityt. Kjo e fundit po e shesh 
ish-reprezentuesin e Shqipërisë
dhe Kosovës si opsion të dytë pas
Jamie Maclaren. 34 vjeçari, që ka
fituar disa tituj në Australi në
fanellën e Melbourne Victoryt dhe
Brisbane Roarit, aktualisht është
lojtar i lirë dhe është në kërkim të
një klubi të ri që nga largimi prej
Sanfrecce Hiroshima.

Muriqi shënon dhe
asiston në fitoren e
Fenerbaçes 
Vedat Muriqi ka shënuar dhe ka
asistuar në fitoren e Fenerbaçes
ndaj  Ankaragacut (2-1). Të parët
shënuan mysafirët, por Muriqi
asistoi për Mathias Jorgensen, i
cili realizoi për 1-1. Golin e fitores
reprezentuesi i Kosovës e shënoi
në minutën e 73-të. 

Istogu e nis me fitore 
mbrojtjen e titullit 
KHF Istogu e ka nisur me fitore
mbrojtjen e titullit në Superligën e
Kosovës në hendboll (femrat).
Istogu në Vushtrri e mposhti
Samadrexhën me rezultat 34:19.
Pas pjesës së parë rezultati ishte
17:11 për istogaset. Ishte kjo
ndeshja e fundit e xhiros së parë
që ishte shtyrë për shkak të
ndeshjeve ndërkombëtare të
Istogut. Hetemi me 9 gola ishte
më efikasja te Istogu, kurse
Maloku shënoi 12 herë për
Samadrexhën.

Kasami shënon dy
gola, Lenjani asiston 
Pajtim Kasami ka vazhduar 
formën e mirë me skuadrën e
Sionit në Superligën e Zvicrës.
Sioni ka arritur të marrë një fitore
të madhe me rezultat 3-1 në
udhëtim te Xamaxi në ndeshjen e
vlefshme për javën e shtatë. Më
meritori në këtë fitore të
mysafirëve ishte ylli shqiptar
Pajtim Kasami, i cili shënoi dy
gola. Kasami u tregua vendimtar
në minutën e 57 duke shënuar për
2-1 pas asistimit të shqiptarit
tjetër, Ermir Lenjani. Shqiptari
nga Maqedonia nuk u ndal me
kaq pasi në minutën e 70 shënoi
golin e dytë personal dhe të fitores
3-1 për Sionin.

SHKURT 

Veton ZZYMBERI 

PRISHTINË, 222 SHTATOR - Skuadra e Dritës ka
shpëtuar nga humbja në sekondat e fundit
të ndeshjes ndaj Trepçës '89, pasi e ka
barazuar rezultatin në 1-1. '89-shi ishte
skuadra e parë që shënoi në këtë ndeshje
me anë të Arb Manaj në minutën e 28.
Drita nuk u ndal së kërkuari golin e
barazimit dhe pak minuta para fundit të
ndeshjes e arriti, por gjyqtari kryesor e
anuloi pasi njëri nga lojtarët vendës luajti
me dorë. Kjo nuk i demoralizoi gjilanasit
dhe arritën që në sekondat e fundit ta
barazojnë rezultatin me golin e Gilberto
Fortunatos. Pas kësaj ndeshje, Drita është
e treta me 11 pikë, kurse Trepça '89 e shta-
ta me 6 pikë. Në ndeshjen tjetër që është
zhvilluar në Klinë, Feronikeli ka arritur
fitore me rezultat 0-2 ndaj Dukagjinit. Pas
kësaj fitore kampionët në fuqi janë ngritur
në pozitën e dytë me 12 pikë, kurse
Dukagjini mbetet në pozitën e fundit me
vetëm një pikë të arritur. Vendësit u mba-
jtën mirë në pjesën e parë, por dhjetë min-

uta pasi filloi pjesa e dytë Feronikelin e
kaloi në epërsi sulmuesi Kastriot Rexha, i
cili realizoi për 0-1. Golin e dytë dhe të fun-
dit e realizoi për mysafirët Mevlan Zeka në
minutën e tretë shtesë. 

Sot zzhvillohen ttri nndeshje nnë
Superligë 

Tri ndeshjet e javës së gjashtë në IPKO
Superligë zhvillohen sot (e hënë) nga ora
15:00. Ballkani, pas humbjes nga Gjilani,
kërkon t'u rikthehet rezultateve pozitive në
ndeshjen ndaj Vushtrrisë e cila zhvillohet
në Suharekë. Kjo ndeshje është mjaft e
rëndësishme edhe për klubin mysafir për
faktin se me trajnerin italian Antonio Toma
e ka fituar një ndeshje dhe një tjetër e ka
barazuar, kurse synim do ta ketë të mos
pësojë humbje edhe ndaj skuadrës që 
drejtohet nga Ismet Munishi. Udhëtim i
vështirë e pret edhe skuadrën e Llapit, pasi
do të luajë në kryeqytet ndaj Flamurtarit.
Në ndeshjen tjetër, Ferizaj synon fitoren e
radhës ndaj Drenicës, sepse në mesjavë e
mposhti Dukagjinin në Klinë. 

Drita shpëton nga humbja,
‘Nikli’ vazhdon me fitore

IPKO SUPERLIGA 

Drita - Trepça '89 1-1
Dukagjini - Feronikeli 0-2

Të hënën takohen: 
15:00 Ferizaj - Drenica
15:00 Ballkani - Vushtrria
15:00 Flamurtari - Llapi

Tabela 

1. Gjilan 5 12 pikë
2. Feronikeli 6 12 
3. Drita 6 11
4. Ballkani 5 8
5. Llapi 5 8
6. Flamurtari 5 7
7. Trepça '89 6 6 
8. Ferizaj 5 6 
9. Drenica 5 5
10. Vushtrria 5 5
11. Prishtina 4 4 
12. Dukagjini 5 1

LIGA E PARË

KEK-u - Dardana 3-0
Ramiz Sadiku - Trepça 1-2
Onix - Liria 1-1
Vllaznia - Vitia 3-0
Drenasi - Ulpiana 5-1
Malisheva - Arbëria 4-0
2 Korriku - Istogu 1-2
Besa - Vëllaznimi 2-0

Tabela 

1. Istogu 5 13 pikë 
2. Malisheva  5 10
3. Besa 5 10 
4. Liria 5 10
5. Dardana 5 9 
6. Drenasi 5 8 
7. 2 Korriku 5 7
8. Trepça 5 7
9. Arbëria 5 7 
10. Onix 5 6 
11. Vllaznia (P) 5 6 
12. Ulpiana 5 5 
13. KEK-u 5 4 
14. Vitia 5 4
15. Vëllaznimi 5 3
16. Ramiz Sadiku 5 1

Drita në sekondat e minutës së fundit shtesë e barazoi
rezultatin ndaj Trepçës '89 dhe në këtë mënyrë i shpëtoi
humbjes, kurse Feronikeli doli triumfues kundër
Dukagjinit. Skuadra nga Klina, prej pesë ndeshjeve të
zhvilluara, ka arritur vetëm një pikë dhe ende nuk ka
shënuar gol në Superligë 

PRISHTINË, 222 SHTATOR -
Trajneri i njohur turk Ahmet
Caki ka ligjëruar të shtunën
para trajnerëve kosovarë.
Caki është trajner i njohur
dhe me shumë përvojë në
basketbollin turk dhe evropian.
Trajneri turk ka shpalosur

përvojën e tij para trajnerëve
kosovarë, duke u përqendruar
në aspektin mbrojtës dhe atë
sulmues, por edhe gjëra të
tjera që kanë lidhje me
sportin e basketbollit. Ai ka
qenë i hapur për pyetjet e 
trajnerëve, derisa foli edhe

për rëndësinë që ka disiplina
në ekip, si dhe përgatitja e
ekipit, duke shtuar se tashmë
është më e vështirë të jesh
trajner se para disa vjetëve,
kurse basketbolli po shkon
përpara dhe trajnerët duhet
të jenë në hap me kohën. Në

fund, për Ahmeti Cakin është
ndarë edhe një mirënjohje,
derisa të gjithë trajnerët e
pranishëm janë pajisur me
certifikatë. Ata të cilët nuk
kanë qenë të pranishëm do të
duhet të paguajnë 100 euro
për licencim.

Ahmet CCaki lligjëron ppara ttrajnerëve ttë KKosovës 

Triumfon Marquezi  

Piloti spanjoll Marc Marquez ka qenë i jashtëzakonshëm në
garën që është zhvilluar sot në Aragon Grand Prix. Marquezi e
mbylli këtë garë në pozitën e parë, duke lënë prapa italianin
Andrea Dovizioso. Pozita e tretë në garën e Aragon i takoi pilotit
të skuadrës së Ducati, Miller, kurse Quartararo me Yamaha e
mbylli në pozitën e pestë. Ky triumf i Marquezit erdhi në Grand
Prix numër 200, që ishte mënyra më e mirë për spanjollin që ta
shënonte këtë garë jubilare.

Briken Calja e fiton medaljen e bronztë
në Botërorin e Peshëngritjes

Briken Calja është renditur i treti në stilin e shkëputjes në
peshën 73 kilogramë në Kampionatin Botëror të Peshëngritjes,
turne që po zhvillohet në Tajvan. Në këtë stil Calja ngriti 156
kilogramë, duke marrë medaljen e bronztë. Ndërsa në stilin e
shtytjes ai u klasifikua në vendin e 13 me 181 kilogramë. Për
pasojë, Briken Calja e mbylli konkurrimin në dygarësh në
vendin e pestë, me 337 kg (garoi në Baterinë A). Në shkëputje,
Calja i realizoi me sukses të dyja provat, me 151 kg dhe 156 kg,
por nuk u ngjit fare në pedane për provën e tretë. Në shtytje,
Calja realizoi me sukses vetëm provën e parë, me 181 
kilogramë, por nuk arrin t'i realizojë dy provat e tjera, me 190
kilogramë. Në pedanë për Shqipërinë në këtë Botëror do të
garojnë edhe Daniel Godelli e Erkland Qerimaj (të dy në peshën
81 kilogramë) si dhe Krenar Shoraj në peshën 89 kilogramë.

Valverde merr përgjithësinë për formën e
dobët të Barçës 

Trajneri i Barcelonës, Ernesto Valverde, e ka pranuar fajin se ai
është përgjegjës për formën e dobët të Barcelonës. Skuadra nga
"Camp Nou" të shtunën pësoi humbje nga Granada (2-0). "Në
fund lojtarët janë aktorët dhe trajneri është përgjegjës. Unë
ndiej përgjegjësi për atë që ka ndodhur. Mund ta humbasësh,
ama kur humb duhet ta meritosh të fitosh dhe sot ne nuk e
merituam fitoren. Jashtë stadiumit tonë ne nuk po regjistrojmë
rezultate të mira. Kur po ndodh në katër ndeshje, atëherë është
simptomë që ne nuk jemi mirë", ka thënë Valverde. 

Conte: Fituam me meritë ndaj Milanit

Trajneri i Interit, Antonio Conte, është shprehur shumë i lumtur
me triumfin e skuadrës së tij ndaj Milanit, duke thënë se fitorja
ishte e merituar.  "Djemtë luajtën një ndeshje të mirë në secilin
aspekt. Ishte fitore e merituar. Jam i lumtur për tifozët tanë", ka
thënë Conte. Pas tri pikëve të fituara në derbin e Milanos, Interi
është në pozitën e parë me 12 pikë të grumbulluara. 

Kovaqi: Ndeshja ndaj Kolnit, më e mira
në këtë sezon 

Trajneri Niko Kovaq shprehet i kënaqur me momentin e mirë që
skuadra e Bayern Munchenit po kalon aktualisht. Skuadra
"bavareze" ftoi 4-0 ndaj Kolnit, sfidë ku spikati edhe goli i parë
me kampionet e Gjermanisë i Philippe Coutinhos. "Kjo mbetet
një nga ndeshjet më të mira të këtij sezoni. Kishim vetëm 72 orë
për t'u përgatitur, pas ndeshjes në Ligën e Kampionëve. Koln
është një ekip i fortë dhe nuk është gjithnjë e lehtë të gjesh
zgjidhje. Edhe në pjesën e dytë luajtëm mirë, nuk ishim të 
lodhur", ka thënë Kovaq. "Ndoshta rezultati 4-0 mund të duket i
ekzagjeruar, por unë them jo, pasi mund të kishim shënuar
edhe dy gola të tjerë. Kemi shënuar 7 gola në total këtë javë, nuk
janë pak, ndaj jam i kënaqur", ka deklaruar Kovaqi.

SHKURT 

PRISHTINË, 222 SHTATOR - Enis
Alushi ka folur për pensionimin
e tij nga Përfaqësuesja e Kosovës
dhe gjasat për kualifikimin e
"Dardanëve" në "Euro 2020".
Alushi, i cili luajti që nga ndeshja
e parë miqësore nën ombrellën e
FIFA-s kundër Haitit, ngritjen e
jashtëzakonshme të Kosovës e
vlerëson si diçka të pritur, duke
pasur parasysh se është punuar
shumë vjet për një gjë të tillë.
"Paraqitjet në dy ndeshjet e fun-
dit (kundër Çekisë dhe Anglisë)
kanë qenë shumë të mira dhe
janë fryt i vazhdimësisë. Fitorja
kundër çekëve ka qenë shumë e
rëndësishme për ne, në mënyrë
që të kemi gjasa ta arrijmë
vendin e dytë në grup", ka thënë
fillimisht Alushi. "Edhe kundër
Anglisë ka qenë një ndeshje e
jashtëzakonshme dhe fakti se i
kemi shënuar tre gola kundër një
rivali më të lartë në botë 
dëshmon rritjen e kombëtares
sonë. Besoj se do të kemi
mundësi ta arrijmë vendin e dytë
në grup nëse qëndrojmë me këtë
nivel të mirë siç jemi aktualisht",
ka shtuar ai. 
Ish-mesfushori i Kosovës para
ndeshjes kundër Çekisë u për-
shëndet zyrtarisht nga futbolli i
luajtur derisa për kontributin e
dhënë u nderua nga kryetari i
FFK-së, Agim Ademi, me një

çmim të veçantë, si dhe me një
fanellë të Kombëtares. Alushi
shprehet falënderues ndaj
kryetarit Ademi për nderimin e
bërë dhe është i kënaqur që 
lamtumirën nga futbolli i luajtur
e bëri pikërisht në stadiumin
"Fadil Vokrri" para tifozëve dard-
anë. "Kur më ka ftuar federata për
ndeshjen kundër Çekisë jam
ndier shumë mirë. Ka qenë një
gjest shumë i mirë nga presidenti

Agim Ademi dhe drejtuesit e tjerë
të federatës. Ata kanë treguar
shumë respekt për mua. Ishte
nder të jem edhe një herë afër
federatës dhe afër ekipit 
kombëtar, por edhe emocion i
madh ta përjetosh atë atmosferë
madhështore. I falënderoj të gjithë
ata që ma kanë dhënë mundësinë
të përshëndetem zyrtarisht nga
futbolli pikërisht në një ndeshje të
tillë", ka përfunduar Alushi.

Alushi: Besoj në kualifikimin
e Kosovës në Evropian

SINGAPORE, 222 SHTATOR - Skuadra
Ferrari ia ka dalë t'i sigurojë dy
shkallët më të larta të podiumit
në Çmimin e Madh të Singaporit.
Në pistën e Marina Bay, ai që kaloi
i pari vijën e finishit ishte
Sebastian Vettel, ndërsa pas tij u
klasifikua Çarls Leklerk. Në fakt, të
dy pilotët e Ferrarit patën një duel
gjatë garës, megjithatë gjermani u
tregua më i vendosur dhe rrëm-
beu fitoren. Një dopietë si kjo për
skuadrën italiane mungonte prej
vitit 2017. Ndërkaq, interesant
deri në kilometrat e fundit ishte
edhe ai mes kampionit të botës
në fuqi, Lewis Hamiltonit dhe
Max Verstappenit. Megjithatë,
holandezi u rezistoi sulmeve të
britanikut duke siguruar një vend
në podium. Edhe pas këtij suksesi
të Vettelit dhe Leklerkut, për
pilotët e Ferrarit do të jetë e

vështirë për ta rivalizuar
Hamilton, teksa piloti i
Mercedesit është shkëputur në

krye të klasifikimit dhe është
rrugës për titullin e gjashtë
botëror.

Vetteli thyen ‘agjërimin’,
Ferrari merr dy pozitat e para

NPT AGROKOVRAGA-FRUT

SHPALL TENDER 

Për blerjen e kalibratorit per klasifikimin
e pemve.

NUMRI KONTAKTUS:
044140588 Kovragë -Istog

n-azi.b@hotmail.com

Shaban Morina shpalle te pavlefshëm dëfte-
sat dhe diplomën e Lise Ataturk
Mamushe -Prizren.

Lëshoj banesë me qera në lagjen "Mati 1"
përball "Super Vivës", me sipërfaqe mbi 50 m2,
kati dytë me ngrohje, klimë, ashensorë  etj,
çmimi 200 €uro. Tel: 044-185-233.

Lëshoj banesë me qira garsoniere në Ulpian
kati i parë, posedon tre shtretër dhe e mobiluar.
Preferohet për studenta ose studente, 
një qift apo të tjerë. Çmimi është 185 euro. 
Tel: 044-812-875.

Lëshoj garsonjer me qira në lagjen Ulpiana
kati i parë. Banesa është e mobiluar dhe i 
plotëson të gjitha kushtet për banim, preferohet
për një qift apo tre studentë, mund të merret
për kohë të shkurt apo të gjatë. Çmimi është 180
Euro. Tel: 044-812-875.

Urgjentisht kërkoj një banesë me qera ne
Prishtine. Banesa duhet të ketë 1 ose 2 dhoma
gjumi e mobiluar ose bënë edhe e pa mobiluar.
Çmimi prej: 200-250 €. Tel: 045-660-188

Lëshoj lokalin më qira. Lokali është i pasitur
më të gjitha kushtet përcjellëse. Lokali gjendet
në lagjen e Boshnjakëve në Mitrovicë. Për informa-
ta më të hollësishme mund të na kontaktoni në
këtë numër të telefonit: 049-392-275

Lëshoj banesë me qira në Lagjen
Dardania afër "Bill Clintonit", kati tretë,
banesa posedon të gjitha kushtet 
elementare, dy dhoma, kuzhinë e veçanet
me pamje nga parku me çmim sipas 
marrëveshjes tel: 045-891-338 ose 
049-616-139

Shitet  banesa në Lakërishte përballë
Procredit Bankës, hyrja e parë kati i 9 banesa ka
50m2 me dokumentacion të rregullt, çmimi52
000€. Për info 044/672-439. 

Lëshohet me qira banesa në lakërishte
afër Procredit bankës është e mobiluar
50m2 për një çift çmimi është 220€. Për
irno 044/672-439.

Lëshoj banesën me qira në lagjen Bregu
i Diellit te Furra "Qerimi2", i ka dy dhoma të
fjetjes, sallon me kuzhinë, shpajz dhe dy 
ballkona. Për info 044/332-640.

Lëshoj banesën me qira në lagjen Bregu
i Diellit te Furra Qerimi2, i ka dy dhoma të
fjetjes , sallon me kuzhinë, shpajz dhe dy
ballkona. Për info 044/332-640.

Lëshoj banesën me qira e cila gjendet
prapa AAK-së me kushte të volitshme dhe
po ashtu me çmim të volitshëm. Për infor-
mata më të hollësishme na kontaktoni në
numrin e tel: viber +37744162783 dhe
049/900-994.

Lëshoj banesën me qira ne lagjen Bregu
i Diellit 2 te banesat e bardha, afër Shkollës
Iliria banesa është dy dhomshe e mobiluar
komplet, për info lajmërohuni në tel:
044/262-940 dhe 049/ 737-867.

Lëshoj banesën me qira, e cila gjendet
prapa AAK-së, me kushte të volitshme dhe
po ashtu me çmim të volitshëm. Për infor-
mata më të hollësishme na kontaktoni në
numrin e telefonit: 044-162-783.

Lëshohet banesa me qira ne qendër të
Prishtinës afër Sheshit Zahir Pajaziti, banesa
është dy dhomshe e mobiluar, lëshohet me
qira prej 1 qershori deri me 1 gusht (dy
muaj), çmimi sipas marrëveshjes. Për 
informata në tel. 044/171-328.

Lëshoj banesën e re me qera në qendër
prapa teatrit Kombëtar, me sipërfaqe prej:
60 m2. Banesa ka një dhomë gjumi, sallon
dhe kuzhinë. Ka të gjitha pajisjet. Çmimi:
300 €uro. Banesa lëshohet për afate të
gjata dhe të shkurtra. Informata në tel:
049\44-888-801 (viber)

>> SHPALLJE TË VOGLA <<

